
Ra Xuua
Nana ra Xuua, ja ua ye hya bi
'yo't'i ngue te bi 'ygtrara
Jesucristo.

Rad Ts'ant's Oja gt'e ngue fadi hanja Oja.

1 Nuna rd Ts'unt's Oja guehna gt'e ngue fadi
hanja Oja na. Ya mi 'bu'mg mi nhohra ximhai.
'Dap's 'buhmi Oja, pe nehna Oja na. 2 Hante ngue
di nhohra ximhdi, ya rd n'youi Oja. 3 Go bi hoqui
gatho yg cosa ja na, tengutho ba ne Oja ngue bi
nja. Nu hangu y¢ cosa ja ya, hin'ya n'na ra cosa
ngue hinxti hoqui. 4 Nuna go bddi unna 'da'yo
te na. Guehna xojpa y¢ mmui yg ja'i ngue da
badi ndana majuani. Nuna badi unna 'da'yo te,
tengutho n'nara nyot'i ngue xojpa yg mmui ygja'i.
5Nu ra nyot'i di yorbu ja ra 'bexui, pe hingui hétra
'bexui di 'berpabi'a gui yot'l.

6 Nuna Oja, bi menhna n'na ra n'yohua ni hu
ngue ra Xuua. 7 Bi menhni ngue da xihyg ja'i
te'o na da xojpa y¢ mmui yg ja'i. I nnepe ngue
guehna da 'yec'ei gdtho y@ ja'i na. 8 Nuna ra Xuua,
hinga guehna ja ngue da xojpa y¢ mmui yg ja'i na.
Sinoque bi 'benhni ngue da xihyg ja'i ndana da
xojpaye mmuiygja'i. 9Nuna bizecua Jjaraximhai,

guehna majuani ngue xojpa yg mmui githo yg ja'i
na.

10Nuna rd Ts'unt's Oja bi m'mucua ja ra ximhii.
Madague'a ngue go bi hocra ximhadi na, pe himbi
bahyg ja'i te'o na. 11 Bi m'mup's ja rd hai, pe himbi

nu manho yg mmegnguhu. 12 Pe nuya to ga bi nu
manho, ng bi 'yec'el ngue guehna ra Yante na,
guehya bi unna nt'edi bi gohi ngue yg basi Oja ya.
13Nu'aigohingue yg basi Oja ygja'i, himma 'da'yo
'bui tengutho ga 'buhyg basiygja'i, ogue draja'itho
xXta nnepe ngue bi njap's. Sinoque guese Oja bi ne
bi 'yat'e ngue yg basi yg ja'i.

14 Nuna gt'e ngue fadi hanja Oja ya, bi nja'i na.
Bi m'mucua di 'behmu. Pe dd nuhe ngue maguese.
Maguese porque ra 'dants'unt's Oja. G4 majuani te
bi ma, 'ng hinha ra nzegui di mahygja'i. 1>Nunara
Xuua, bi xihyg ja'i te'o na, bi 'yembi:

—Nuna ya, guehna nmi mmangi m'met'o naya.
Porque ya xtd manga ngue di ena: “Nuna da gp's
m'mefa, man'na tate na ngue nugé, porque hante
ngue ga m'mucd, ya mi '‘buhna”.

16 Nu'a te ga badi uni, gi di tocagahu. Badi
thijpatho rd mate badi uni hinha rd nzegui.
17Conna nguehra Moisés bi fahra ley Oja. Pe conna
nguehra Jesucristo bi fahra mate Oja, 'ng bi fahna
ra hya majuani. 18 Nuna Oja hinjam'mg to di nnu
na. Hgnt'a rd 'dants'unt's Oja bi 'bup's bi 'buhra
Papa, go bi ma hanja Oja na.

Ra Xuua nuna bi 'ygtra nxixya bi ma hanja na ra
Jesucristo.

19 Nu'u yo@ judio 'bet'o p'u Jerusalén bi menhyg
mmacja bi me yg n'yohu ja yo 'befi p's ja ra nija. Bi
map's 'buhra Xuua ngue bd énni te'o. 20 Ra Xuua
p'uya, njuantho bi ma, bi 'yena:

—Hinga guecd na ra Cristo ba ¢x Oja ngue di
ndast'abi —bi 'yena.

21 Mahgmbj 'ydnnbuya, bi 'yembi:

—¢Pe te'o’'l p'uya? ¢Ua gue gue'e na ra pgngahya
Elias?

Mi dahra Xuua p'uya, bi 'yembi:

—Hinga gueca.

Bi'yanni mahgn'a p'uya, bi 'yembi:

—Masque gue'e na ra pgngahya ja ngue da scua
'm@ —Dbi 'yembi.

Bi'yena mahgn'a p'uya:

—Hin'na.

22Bi t'embuya:

—Pe ¢te'o'i p'wya? Dami xicje nnamhma ga
haspaherahya'a to xpa menngahe. Damimate'o'i.

23 Mi dahra Xuua, bi 'yena:

—Go guecd na bi mmanna pgngahya Isaias ngue
bi 'yena: “Di m'mu'a n'na nc'si ngue nts'edi di
manna hya p'a ja ra dapo. Da 'yena: Dami nsdhu
ya, porque ya ni ma da gp's ra Hmu”, bi 'yena.

24 Nuya y@ n'yohu bi ma bd nyaui ra Xuua,
guehya yg m'menhni yg fariseo ya. 25 Mah@mbi
'yénnbuya, bi 'yembi:

—¢Pe hanja ngue gui gtra nxixya 'mg ngue
hinga gue'e na ra Cristo, ni xingra Elias, ni xingra
pongahya di xi'i?

26 Mi dahra Xuua, bi 'yembyg ja'i:

—Nuga di gtra nxixya conna dehe. Pe nuua di
'‘behmu, 'yo ua n'na nc'ei ngue hingui fadi te'o.
27Nugé da 'bet'o, pe nuna di xi'ahu da gp's m'mefa
na. Man'na tate na ngue nuga. ;Hapu gue ga suca
tengu na?

28 Ga guehya yg hya ja ua bi manna Xuua p's ja
ra hnini Betabara, man'na nguadi ra dathe Jordan
mambi gtra nxixya.

Bi manna Xuua te'o nara Jestus.

29 Mi hyaxpuya, bi nu ra Xuua ngue mmap'us
ra Jesus da zgmp's ha 'béi. Bi xihyg ja'i p'aya, bi
'yembi:

—Nuna ra n'yohu bd gcua ya, guehna da hngpa
'bot'e naya. Tengutho ra de'yo thop's ja ra nija
ngue pa m'met'e, di njarbu na. Porque guehna ba
pen'Oja na, ngue di hojpa yo ts'oqui yo@ ja'i 'bui ga
ra nguni nximhdi. 30 Guehna dd mmanga 'mg di
xi'ahu nayangue digna: “Nugéa da 'bet'o, peba gp'n
man'na ra n'yohs tate ngue nuga. Porque hante
ngue ga m'mucd, ya mi 'buhna”. 31 Nuga xquet'a
hinmi paca te'o na t'embi ra Cristo, pe bd 'benngui
ngue ga xixyabi yg ja'i, ne ga japi gatho yo judio
ngue da badi te'o na ra Cristo.

32 Mahgmbj 'yenna Xuua:

—Da nugad ra Espiritu Santo bi 'ye mahets'i
tengutho n'na ra paloma ngue bi zgp'a 'bahra Jesus
ngue di n'youi. 33 Nuga tobe hinmi paci te'o na ra
Cristo, pe nu'mg mamba 'benngui ngue ga xixyabi
y@ja'i conna dehe, Oja bi'yengui: “Nuna ra n'yohus
gui nnurpi ngue da zghra Espiritu Santo p's ja ra
ya, guehna da japye ja'i ngue di hatra ts'edi ra
Espiritu Santo na”, bi 'yengui. 34 Nguna da nuga
ya, janangue dadi jagd majuani ngue guehna ra
Ts'unt's Oja na.

Yo mudi xddira Jesus.
35 Mi hyaxpuya, mahgn'a 'bup's ra Xuua n'youi
yoho yg xddi. 36 Nu'mg mi nu ngue bi thop'as ra
Jesus, ra Xuua bi 'yena:

—Nuna ba ecua ya, guehna ba pen'Oja ngue da
ngpa bot'e yo ]a ina, tengutho ra de'yo thop's jara
nija ngue pa m'mgt'e.

37 Nuna ra hya bi manna Xuua, mi zd mi 'yg'a
yoho y¢ xadi, bi denna Jesus. 38 Ra Jesus bi nyeguli,
binu ngue ni thenni. Bi 'yembya ni denni:

—¢Te gui hommi ya?

Nu'us ni denni bi 'yembi:

—Ague gra xannbate, s hapu gui sdya?

39Mi dahra Jesus, bi 'yembi:

—Ma ga mmah4, ga ut'aui.

Bi me p'uya, bi 'yuti hapu sdya. Nu'a ra ora'a, ya
mmap's 'det'a xudi. Pe ja bd the'inde p'a bi zgni.

40 Nuna n'na nc'si bi 'ygde te mmanna Xuua, bi
denna Jesus, guehna ra Andre ra n'yohu ra Bedu

na. 41 Nuna ra Andre 'bexpi ma bd honna n'yohu
Bedu. Bi 'yembi:

—Da tinga'be ra Mesias —bi 'yembi.

Nuna ra Mesias i nne da ma ngue guehna ra
Cristo ba ¢x Oja ngue di ndast'abi. 42 Nuna ra
Andre p'uya, bi zixra n'yohu p's 'buhra Jesus. Pe mi
nu ra Jesus, bi 'yembi:

—Gue'e gra Simuy, ra ts'unt'u'i ra Jonas. Nuya gdi
hu ngue gra Cefas, ng gdi Bedu ya.

Ra Jestus bi zixra Lipe conng Natanael.

43 Mi hyaxpuya, bi map'us ja ra hii Galilea ra
Jesus. Hante ngue da ma, bi ntheui ra Lipe, bi
'yembi:

—Ma ga mmep's ga mmaga ague Lipe.

44 Nuna ra Lipe, ra mmengu p'a ja ra hnini Bet-
saida. Xquet'a ra mmegngu p's na ra Andre 'nghra

Bedu. 45Nunara Lipe bi ma bd honna Natanael. Bi
'yembi:

—Da tingd'be na ra n'yohu mmamp's ja ra
Maca Libro bi 'yotra Moisés da gue's mi'da yg
pongahya. Guehna ra ts'unt'u ra José, nuna ra Jesus
ra mmengu Nazaret.

46 Mi dahra Natanael, bi 'yena:

—Xip's Nazaret, jua da zd da pgmp's n'na nc'ei
ngue xtanho?

Bi'yenna Lipe p'uya:

—Gue mmexa gui nnu.

47 Mi nu ra Jests ngue mmap's ra Natanael da
guarbu 'bui, bi 'yembuya:

—Ya gul nnuhu ya, bd ecua n'na ra judio ngue
majuani xanho te ga 'yo, 'ng hingra fehnitho.

48 Ra Natanael bi 'ydnnbuya, bi 'yembi:

—¢Hague go gni paqui?

Mi dahra Jesus, bi 'yembi:

—Conque nu'mg tobe himmani zo'i ra Lipe ya,
di nnu'i 'mg gui 'bup's 'bahra za ngue ra igo.

49 Bi 'yenna Natanael:

—Ague grd xadnnbate, gue'e ra Ts'unt'uw'i Oja.
Gue'e ra dast'abi'i yg judio.

50 Mi dahra Jesus, bi 'yembi:

—Hgnt'a gui 'yec'sigui'a ya, ngue di xi'i ngue di
nnu'i 'mg gui 'bup's 'bahra igo ya. A nuyd, man'na
xanhenni yg cosa gul nnu ya, para ngue man'na
gdi padi xanho te'oga.

51 Mahgmbj 'yenna Jesus:

—Majuani di xi'ahs, gul nnuhs ngue da xohra
c'amahets'l ya. Yo anxe Oja p'uya, ni ma ni 'yep's
'bdhra N'yohu bi 'ye mahets'i.

2

Binjan'naranthatip'sjarahnini Cand.

1R4 hyu pa p'aya, bi nja n'na ra nthati p's ja ra
hnini Cana ngue ra héi Galilea. Xquet'a bim'mup'a
ja ra nthati r4 mama ra Jesus. 2 Xquet'a bi ma
mambita ra Jesus conyg xadi, ngue bi map's ha bi
nja ra nthati. 3 Mi guahra vino p'uya, bi 'yembra
mama ra Jesus:

—Bi guahra vino —bi 'yembi.

4Ra Jesus bi 'yena:

—Ague mamad, ¢hanja ngue go gui xic'a ya?
Porque tobe hingui sgnna ora ngue tema hmeya ga
gt'a.

5Perd mama ra Jesus bi 'yembyg ja'i nu'a 'uite:

—Dami 'ygt'e te ga da xi'ahu nu —bi 'yembi.

6 Mi jap's 'dato yg mamohi ngue yg do. Gue's di
usa yg judio's ngue po ra dehe ga nxu'ye yg ja'i.
N'na ngu n'na's p'wya héti goho 'dite ogue n'na
ciento litro ra dehe. 7Ra Jesus bi 'yembyg 'uite:

—Dami 'yushu ra dehe ya yg mamohi ja ua —bi
'yembi.

Bi yuspuya. 8 Ra Jesus bi 'yembi mahgn'a:

—A nuya, hyaspaui zits's ra mmennigu ya, ngue
da za.

Bi hyaspabi p'uya. 9 Ra mmennigu p'uya, bizéra
dehe ya xi gohi ngue ra vino. Pe hingui padi ha ba
tha ra vino. Nu's to ba ha ra dehe go padi hanja's.
Ra mmennigu p'uya bi zonhna novio. 19 Bi 'yembi:

—Géthoygja'i,rd mudithodiun'aravino Xanho.
Penu'u to sira vino 'mg ya bi zi Xangu, ya diunna
ra vino hinga njuani p'sya. Pe nu'i, man'na gue go
xca pestho ra hoga vino ngue ra nzegui.

11 Nuna ya guehna ra mudi ra milagro ba grbu
ja ra hnini Cand ngue ra hai Galilea ra Jesus. Ja
bi nequi p's ngue maguese ra Jesus. Nu'u yg xadi
p'eya, man'na bi 'yec'el ngue guehna ra Cristo na.

12 M'mefa p'uya, bi map's ja ra hnini Caper-
naum, ni n'youi rd mama, co nghyg n'yohs, conyg
X&di. Ja ba m'mup's njammi pa p'aya.

Ra Jestis bi 'yet's mi mpd p's thinnija.

13 Ya xmanguerputho di nsénnigo yg judio ngue
ra pascua. Ra Jesus bi ma Jerusalén. 14 Nup'a
thinnija p'aya, bi dimp's's mi pa yg ndani nshy(a
de'yo, 'nehyg paloma. Hup u ja yo nthuts'i's di
Pospa o Menyu yo ja'i yap's ni 'yehe. 15 Mi nu
te jap's, bi fut'a n'na ra nthahi ra Jesus ngue bi
hygn'athi gétho's mi mpé p's thinnija. 'Da i me yg
de'yo nehyg ndani. Nu's madi pdhyg mgnyu p'aya,
bi c'uaspabi yg menyuy, bi 'yennba yg mexa. 16 Nu'u
y@ mépaloma p'uya, bi 'yembi:

—Dami jucui ya te ja ua. 'Yo gui nngpa taiha ua
jara ngu ma Papaga.

17Nu'u yg xadi p'uya, bi zo yg mmui'a te nt'ot'ip'u
jaraMaca Librongue ena: “Ma ga 'becd ma te ngue
di nnu mansuga ni ngu”.

18Nu'u yg hmu yg judio p'uya, bi 'ygrpa ra nt'dnni,
bi 'yembi:

—¢Tema milagro gui 'yurcahe nmamhma ga
pacdhe ngue'mg majuani Oja di 'da'i ra nt'sdi'a te
gui gt'e?

19Mi dahra Jesus, bi 'yena:

—Dami hygmhmu héi ra nija ja ua, 'ng nhyu
patho gda hgcd mahgn'a.

20 Nu'u yg hmu yg judio p'uya, bi 'yembi:

—Nyote ma'dato njeya i nangra nija ja ua, ne go
gui 'yena ngue nhyu patho gdi hoqui mahgn'a.

21 P¢ nu'a ra nija bi manna ra Jesus, gue'a ra
do'yo bi ma ngue da themmj. 22 Janangue nu'mg
mibegnnate p'u bi ma nt'dguira Jesus, bi zo yg mmui
y@ xadi'a te xi xifi. Bi badi ngue majuani na ra hya
mmanna Maca Libro p'uya, 'n¢'a te xi manna Jesus.

Ra Jesus parpabiyg n'yomfeniyoja'i.

23 Nuna ra Jesus ya 'bup's Jerusalén ga i nja
ra ngo ngue ra pascua. Xangu yg ja'i bi 'yec'el
ngue guehna ra Cristo na, porque nnu yg ja'i ngue
hinjonda za da 'yatyg milagro gtraJesus. 24Pe nuna
ra Jesus hindi unna mmui ya yg ja'i ya, porque
gd patho te mbenyg ja'i. 25 Himma hyoni to da
xifi te ja rd n'yomfeni ra ja'i, porque pase te ja ra
n'yomfgni n'naraja'i.

3

Ra Nicodemo bi nyauira Jesus.

1Bi m'mu'a n'na ra n'yohu ngue ra fariseo ni hu
ngue ra Nicodemo. Guehna n'na rd hmu yg judio
na. 2Bi ma n'na xui na ra Nicodemo b4 nyaui ra
Jesus. Bi 'yembi:

—Ague gra xdnnbate, di pacdhe ngue ba pen'na'i
Oja ngue gui nxdnngahe. Porque hinjonda z4 da
'yotyg milagro gui gt'e ngue'mg hingui n'youi Oja.

3Mi dahra Jesus, bi 'yembi:

—Majuani di xi'i, ngue ra ja'i himma 'da'yo di
m'mui, hinda z4 da zo ra 'ye Oja.

4 Ra Nicodemo bi 'yanni ha ranja ra hya, bi
'yembi:

—Pe xinarahya gui mma, ¢ha dinjapi? ;Uada za
ngue ma'da'yo hgndi m'mu'a n'na ra daja'i? ¢Ua da
zd hgnda yurbujara mmuird mamangue ma'da'yo
da mi?

5 Mi dahra Jesus, bi 'yembi:

—Majuani di xi'i, jatho ngue da ma maxixyabi
ra ja'i conna dehe 'nghra Espiritu Santo di unna
'da'yo te, janangue da zo ra 'ye Oja ra ja'i. ¢ Numg
jabimihrabasiraja'itho ra papa, xquetho nguera
ja'itho ra basi. Pc para ngue ma'da'yo di m'muhra
ja'i, hondra Espiritu Santo da z4 da 'yet'a. 7 'Yo
gadi 'ygtho na ra hya di xi'i. Gatho y@ ja'i ja ngue
ma'da'yo di m'mui. 8 Gui padi ngue ndap'u bi za
'yo ra ndahi, nup's go nne di ma. Gui gde ngue di
hi, pe hingui padi ha ni 'yehg, ni xingui padi ha ni
ma. Njarbutho na ra Espiritu Santo di unna 'da'yo
te raja'i ya, hindi ngqui.

9Mi dahra Nicodemo, bi 'yembi:

—Hindi paca hanja na ra hya gui mmanya.

10 Mi dahra Jesus, bi 'yembi:

—Go gra xénnbate p's 'buhyg judio, 'ng hingui
pahna ra hya di xi'i ya. 11 Majuani di xi'i, di
mmangahe'a te di pahme. Nuna te di nnuhe,
guehna dadi jahe majuani na. Pe hingui ec'eihu
te di mmangéhe. 12 Xi'mg ngue di mmanga ya
yo hya ja ngue di nja ua ja ra ximhdi, 'ng hingui
gC'cigahu, ¢goma gue'mg ga xi'ahu'a te bija mahets'i
gui 'yec'sigahu?

13 Hinjon xpa mmengbu mahets'i, hinda hgndra
N'yohu bi 'ye mahets'i da za da ma te bi jap's,
porque ja ra ngump's'a. 14 Nup's ja ra dapo, ra
Moisésbihocan'narac'syanguerat'sgui, bi'bd'ma

n'na ra za bi 'yets'i. Di njarbutho ra N'yohu bi 'ye
mahets'i ya, 1 ja ngue da ma ma'bd'mj ra pont'i di
ncuat'i. 15Ja da thop's, n'namhma ngue nu te'o
gatho da 'yec'el, hindi m'medi, sinoque di nja ra
'da'yo te para zantho.

Nuna Oja di mahyg ja'i 'bucua ja ra ximhdii.

16 Janjuani ngue di ma Oja yg ja'i 'bucua ja ra
ximhdi. Janangue ba penhua ra 'dants'unt's ngue
da dy, nNnamhma ngue nu to ga da 'yeC'el na,
hindi m'medi, sinoque di nja ra 'da'yo te para
zantho. 17 Nuna Oja, himbi benhnd Ts'unt's ua ja
ra ximhdi ngue da menhna castigo ygja'i. Sinoque
bd penhua ja ra ximhdi ngue da yanyg ja'i.

18 Nu to gé ec'eibi rd Ts'unt's Oja, ya hinda ma
ra castigo. Pe nuya yg ja'i hingui ec'ei, ya da
ma ra castigo ngue hingui ec'eibi ra 'dants'unt's
Oja. 19 Porque ra Ts'unt'w Oja ba ecua ja ra
ximhadi, a nuya yg ja'i hingui c'si ya, gue'a di ma
masentencia yg ja'i'a. Tengutho n'na ra nyot'i di
nequi gatho y@ cosa, njarbutho naya, bi japi bi
bahygja'inguejaygts'oqui. Pe hingui nnu manho
yo ja'i nuya sifi ngue ja yg ts'oqui, porque xants'o
te gt'e. 20Nu to ga gtra nts'o hingui nnepe da fadi te
gt'e. Janangue hingui nnu manho bra Ts'unt's Oja,
'ne hingui nne da guarbu ha ya. 21 Pe nuya yg ja'i
'yo manho, cuarbu ha ya ra Ts'unt's Oja. Porque
nnepe da fadi ngue gue'ard paha Oja grpabiygja'i.

Nuna ra Xuua bi 'ygtra nxixya, hon'a mma hanja

ra Jesus.
22 M'mefa p'uya, bi miha yg xadi ra Jesus, i mpa
p'wjara haiJudea. Ja ba m'mup's njammi pa, ja bi
ma maxixyabi p'a yg ja'i. 23 Nuna ra Xuua xquet'a

mi gtra nXixya p's ja ra hdi Enon, ha di ntgt'ui ra
héi Salim, porque xangu yg dehe pop's. Ja bi gp'u
y@ ja'i ngue di xixyabi. 24 Tobe him mani ma fadi
ra Xuua 'mg mi nja naya.

25 Nu 'da yg xadi ra Xuua, bi njun'mahyaui 'da
y@ judio ngue ndana man'na xanho ra nxixya gt'e.
26 Bi ma da xihra Xuua p'uya, bi 'yembi:

—Ague gra xdnnbate, nuna ra n'yohu ga man'a
m'met'o, guehna ga nyaui ne manna nguadi ra
dathe Jordan, nuya ga ni map's ygja'i badi xixyabi
ya.

27Bi 'yenna Xuua p'aya:

—Nuna Oja, ya Xpa nzannbi n'na ngu n'na ndana
gue'a tate ngue mi'da. 28 Ya g4 'ygschu te dd mangéa
m'met'o, ngue hinga gueca dra Cristo ba ¢x Oja
ngue di ndast'abi. Sinoque bi ma ma'bet'oga hante
ngue da g'a. 29 Xi'mg ja ngue di nthata n'na ra
n'yohu, da ma ra hmute p's 'buhrd nde. Nu'a ra
amigo ra n'yohu p'uya, 'bap's ngue gde te mma, di
johya ngue ya da me rd ndg ra hmute. Di njad&
p'aya, dadi johya ngue di ma yg ja'i p's 'buhra
Jesus. 30 A nund, man'na di bahygja'i ngue tate na,
nuga man'na gda coca hai.

Bi manna Xuua ngue bt 'ye mahgts'i ra Jesus.

31 Nuna bi 'ye mahgts'i, tate na ngue gatho. A
nu ra ja'i ngue ra mmengu ua ja ra ximhéi, ya ra
mmengu ua'a, Ne Mmanyg cosa ja ua ja ra ximhai.
Pe nu'a bi 'ye mahets'i tate'a ngue gétho. 32 'Ng i
mma te bi nnup‘a mahegts'i. Nu'a ra hya bi ade,
gue'a mman'a. Pe hinjongui gC'einara hyaimma.
33 Pe nuya yo ja'i bi 'yec'el na ra hya na, guehya
haxa njuani ngue majuani te bi man'Oja conna

nguehna ra hya @de i hma. 34 Nuna ra Jesus ba
pen’'Oja, rd hya Oja mmanna. Hinha ra nzegui di
hatra ts'edi ra Espiritu Santo ra Jesus. 35 Nuna ra
Papa di mahrd Ts'unt's, ne bi unna ts'edi ngue di
manda'a te ga ja ya. 36 Nu ra ja'i da 'yec'eibi ra
Ts'unt's Oja ja ra 'da'yo te para zantho. Pe nu'a
hingui ec'cibi rd Ts'unt'a Oja, hindi ntheui ra 'da'yo
teraja'i, sinoque gue'a ra castigo da ja Oja da z4ui.

4

Ra Jesus bi ntheui n'na ra xisu ngue ra mmesngu
Samaria.

1 Bi bahyg fariseo ngue xangu yg¢ xadi di petra
Jesus, 'ng man'na xangu yg ja'i di xixyabi ngue ra
Xuua. 2P¢ hingo di jase ra nxixya ra Jesus, sinoque
gue'n yg xadi di xixyabi yg ja'i. 3 Mi bahra Jesus
ngueyafadite gt'e,baep'uJudeangueima Galilea.

4 Mi ma p'aya, ja ngue dani nthop's ja ra hai
Samaria. 5 Ni ma da zgmp's ja ra hnini Sicar ngue
ra hai Samaria, ja orbu n'na ra héai ra Jacob, nuna
biunnd ts'unt'u José. ¢ Nuna ra Xequi na, jap's n'na
ra poso ngue t'embi bi hocra Jacob. Ra Jesus ya xpi
yap's ja ra 'yu, bi mip's ja ra poso. Ya 'dato nde'a
ra ora'a. 7Ya mi hup's 'mg mi zg'a n'na ra xisu
ngue ra mmengu Samaria, ni 'yehra 'yai. Ra Jesus
bi 'yembi:

—'Daqui ts'a ra dehe ga si —bi 'yembi.

8Ya xi map'u bi ja ra hnini yg xadi ra Jesus ngue
da tinna hme da zi. ¥ Nu's yg judio di nnu man'wui
y@ mmengu Samaria, janangue nu'mg mi 'yahra
dehe ra Jesus, ra xisu bi 'yembi:

—¢Hanja? Nu'i gra judio, 'ng gui acra dehe gui si.
A nugd p'uya drd mmenguga Samaria.

10 Mi dahra Jesus, bi 'yembi:

—Nu'mg ngue gdi padi te di un'Oja ya, ogue gdi
padi te'o na a'i ra dehe da zi, nu'i p'uya gui 'ydcra
dehe gui si. A nugd p'uya ga 'da'i ra dehe di unna
'da'yo te.

11 Mi dahra xisu, bi 'yembi:

—Ague zi'ue, pe hin'yu te gdi 'yahra dehe ngue
xanhye ra poso. ¢Ha gui hya'a ra dehe di unna
'da'yo te gui 'daqui? 12 Nuna ma mboxitahu ra
Jacob, bi zogahe na ra poso ja ua. Ja mi tuxua ra
dehe mi si'a. Bi zi yg basi co ng's yg mbo'gni mi si,
bizira dehe. ;Uamada'i ngue nu'aya?

13Mi dahra Jesus, bi 'yena:

—Nu gatho y@ ja'i da zi ra dehe ja ua, mahgndi
ntuthe. 14 Pe nu ra ja'i da zi ra dehe ga ungi,
hinjam'mg di ntuthe. Porque ra dehe dadi unga,
tengutho 'mg di pghra dehe mbora mmuiraja'ida
zingue di unna 'da'yo te para zantho.

15Mi dahra xisu p'aya, bi 'yembi:

—Ague zi'ue, dami 'dajna ra dehe gui mma,
n'namhma ngue ya hinni mantho ga ntuthega. 'Ng
ya hinni mantho ga ma gcd ra 'yai ua ja ra poso ja
ua.

16 Mi dahra Jesus, bi 'yembi:

—Ga 'yo, ba si ni damme, ba ecua p'uya.

17Mi dahra xisu p'uya, bi 'yena:

—Hinjo'o ma damme.

Ra Jesus bi 'yembi:

—Nu'a gui mmanya, majuani'a ngue hinjo'o ni
damme. 18 Porque ya ra cut'a ni damme xcd

m'muehmi. A nu'a gui 'bsehmi ya, hingni ndg'a. Ja
di nequi p'sya ngue majuani gui mma.

19Bi 'yenna xisu 'mg mi 'yade te sifi:

—Ague zi'ue, nup's nna bengi, ena gue gue'e
n'na ra pgngahya Oja. 20 Nuya ma mboxitagihe yg
mmengu Samaria, mi thanne Oja ua jara nyuni ja
ua. Pe nu'ahu ngue gyg judiohu, gui emhmu ngue
nup's Jerusalén, gue'a ra Xequi ja ngue di nthanne
Oja‘a.

21 Mi dahra Jesus, bi 'yembi:

—Dami 'yec'eigui gra xisu, porque da 'yehra
ora ngue gui thannehwu ra Papd, pe himma hyoni
gua emhmu ua ja ra nyuni ja ua, ni Xinga guep's
Jerusalén di ja ngue 'be gui mmahd. 22 Nu'u y@
mmengu Samaria hingui pa Oja i thanne's. Pc yg
judio i pa Oja i thanne. Porque Oja bi zannj ngue
da pgn'a n'na nc'si ra judio ngue dra yante. 23 P¢
da 'yehra pa, ne ya guehra ora ja p'aya, ngue nu's
majuani da danne ra Papa, pe gue majuani ngue
yg mmui da ndanne. Guehna nnepra Papa da
'yat'e te'o ngue da danne naya. 24 Nuna Oja, hindi
nequinangue hin'yurd do'yo. Anu'uygja'i thanne
Oja, ps gue majuani ngue yg mmui da ndanne.

25 Mi dahra xisu p'uya, bi 'yena:

—Nugéa di padi ngue ja ngue da chra Cristo di
ndast'abi ua. Nu'mg ba ¢hna p'sya, go da ma
xanho hanja géatho na.

26 Mi dahra Jesus, bi 'yena:

—Nu'a ra Cristo gui mmanya, go gueca'a ya.

27Mente mman'a p'uya, bi zghyg xadi. Di 'yatho'u
p'sya ngue bi dimp's mi yaui n'na ra Xxisu ra
Jesus. Pe hinjombi 'yannj hanja te'be'a madi nxifi.

28 Nuna ra xisu p'aya, bi zop'a ra ts'gye, bi map's ja
ra hnini. B4 xihyg mmegnguhu, bi 'yembi:

29 —Mmaha ga ma nuhu n'na ra ja'i bi xiqui
te gatho xta gt'e. Nthambenitho ngue guehna ra
Cristo na.

30Bi ngxy@ ja'i p'a ja ra hnini bi zgmp'a bi 'buhra
Jesus. 31 A nu'u yg xddi ra Jesus bi 'yembi:

—Ague gra xannbate, dami nsihme ya.

32P¢ ra Jesus bi 'yena:

—Nugad jaga n'na ra cosa ga si. Nuna ra cosa na,
hingui pahmu na.

33 A nu's y@ xadi p'uya di n'yembi n'na ngu n'na:

—Ra nzegui 'bui to ya xa "uini.

34 Pe ra Jesus bi 'yembyg xadi:

—<E&ntho di sihmggd 'mg di grpabi ra paha'a ba
pengui, 'ne ga juarpabi ra 'befi bi 'daqui. 35 Gui
gmhmu ngue mangoho zana di 'bedi di nja ra
nsofo. Pe nugd di xi'ahu, dami hyanthu yg ja'i
bd gcua. Hinni mantho ga huxhu ra pa, ya da
'yeC'eigd yo ja'i. 36 Nu'a xofo da hyannd nzabi.
Di njarbuatho ra ja'i di hatra ts'edi yg ja'i ngue da
'yeC'eigd ya, xquet'a da hyannd nzabi. Anu'uygja'i
eC'eigd di nja ra 'da'yo te para zantho. Janangue
nu'a to di du'mra hya, 'n¢'a to di hatra ts'edi yg ja'i
ngue da 'yeC'cigd, 'da gui johyatho. 371 t'en'a ra
hma: “N'nan'yo'a tuhu, n'nan'yo'a xoqui”. 38 Nuga
di e'ahu ngue giii hathu ra ts'sdi yg ja'i ngue da
'yeC'eigd. Pe gdi maha p's hapw ya xa tho'a n'na ra
mamhya. Nu'a ra hya bi du'mi bi man's, go gii
hathu ra ts'edi yg ja'i na ra hya bi xifi.

39 Co nuna ra hya bi manna xisu, Xxangu yg
mmengu Sicar ngue ra hai Samaria bi 'yec'si ra

Jesus. Porque bi 'yenna xisu: “Bi xiqui te gatho xta
gt'e”, bi 'yena. 40 Mi zghya yg mmengu p's ja ra héai
Samaria, bi xihra Jesus ngue di n'oxps ha bi 'bui.
Janangue bi m'mup's nyo pa ra Jesus. 41 Xangu
mi'da yg ja'i bi 'yec'sl 'mg mi 'yg'a ra hya pgnna ne
ra Jesus. 42 Ya t'embra xisu p'uya:

—A nuya di ec'eigdhe ya, pe hinga hgnt'a ra hya
ga xicje nna eC'eigdhe ya, sinoque ya di gsche ra
hya mmanya. 'Ng di pahme njuani ngue guehna
ra Cristo ba ¢ex Oja ngue di ndast'abina, ng guehna
ra yante ua jara ximhdina.

Ra Jestus bi 'ygthebi rd ts'unt's n'na ra n'yohu.

43 Mi tho'a nyopa p'uya, bi thop's Samaria ra
Jesus, i mpa p'a ja ra hai Galilea. 44 Porque ya xi
manse ra Jesus ngue n'na ra pgngahya Oja hingui
hnu mansu p's ja rd xequi bi m'mui. 4 Nu'mg
mi zgmp's Galilea, bi nu manho yg mmengu p's,
porque nehya ya xi ma ra ts'dnnigo ngue ra pascua
ba njap's Jerusalén. Ya xi nurpi te xi 'ygrbu ja ra
ngo.

46 Bi mengra Jesus, i map's ja ra hnini Cana
ngue ra hdi Galilea, nup's ba et'e ngue bi gohi
ngue ra vino ra dehe. Nuna n'na ra n'yohu ngue
ra mmegngu Capernaum i ja ra 'befi xanhets'i, di
mpehmi ra gobierno. I si n'na ra ts'unt's madi
hyenni. 47 Nuna ra n'yohu p'aya bi 'yade ngue ya
bi zgp'u Galilea ra Jesus, xpi 'ye'a Judea. Bi ma ba
nu p'uya, ba dpra mate ngue da ¢p's ja ra ngu da
'yathebi ra ts'unt's, porque ya ja ngue da du. 48 Ra
Jesus bi 'yena:

—Nu'mg ngue hingdi nnuhu yg milagro di ¢t'a,
ya hingui 'yec'sigahu.

49 Nuna ra n'yohu p'uya bi 'yembra Jesus:

—Ague n'yg, 'ygrca ra mate mme nts'edi, 'ng da
du ma ts'unt's.

50 Mi dahra Jesus, bi 'yembi:

—Ni ma ni ngu ya. Nu ni ts'unt's gui mma, ya bi
zaya.

Nuna ra n'yohu p'uya bi 'yec'el te bi manna Jesus.
Bi ma rd ngu. 51 Nu'mg ni ma da zgnnd ngu ra
n'yohu p'uya, bi ma yg hmiqui di c'at'ui, bi 'yembi:

—Ya bi za ni ts'unt's —bi 'yembi.

52 Nuna ra n'yohu p'aya bi 'yénni tema ora bi za.
Bi t'embuya:

—Comma yoto nde mande bi bgnna pa mi
n'youl.

53 Bi ben'a ra n'yohu p'uya ngue gue'a ra ora
bi manna Jesus ngue ya bi za na ra ts'unt's mi s.
Gétho'u to 'bup's ja rd ngu p'uya, ga bi 'yec'el ra
Jesus. 54 Nguna bi 'ygr'mg mamba pengbu Judea
ra Jesus. Ya ra yondi na ra hmegya bi 'ygrbu ja ra
hai Galilea p'uya.

S

Ra Jestis bi 'ygthe n'na ra n'yohu tudyg gua.

1 M'mefa p'uya, bi nsénnigo yg judio. Janangue
nuna ra Jesus bi ma Jerusalén. 2 Nup'a Jerusalén
pop's n'na ra dehe gui nhuti conna hya ngue
ra ebreo “Betesda”. Pop's jonna goxthi gui
nhuti ngue ra Goxthi yg De'yo. Ja jap's cut'a yg
'dgscuangu di thesra dehe. 3Nup's ja yg 'dgscuangu
ja 'bomp's Xangu yg darquehi. 'Bomp's yo xada,
'bomp's's xannunts'i, bomp's's tudyg gua. I tg'mi
ngue di 'yvanna dehe. 4 Porque njandyatho mi

sg'a n'na ra anxe ngue anna dehe p'a po. Nu'a
ra darquehi rad mudi da yurbu ja ra dehe 'mg bi
'vani, da za ndana bi zi man's di hembi. > Mi
'‘bemp's n'na ra n'yohs ngue ya n'ndte ma'de'ma
hyato njeya madi hyenni. 6 Nu'mg mi nu ra Jesus
ngue 'bemp's, bi badi ngue ya ra ya'atho yg pa
madi hyenni. Bi 'ydnnbuya, bi 'yembi:

—¢Ua gui nne da za'in'yg? —bi 'yembi.

7Mi dahra darquehi p'uya, bi 'yena:

—Aguen'yg, hinjo'o to di cajhnujara dehe 'mg bi
'vani. N'na ndi ngu n'na ndi di ena ngue ga canhnu
jara dehe 'mg bi 'yani, n'nan'yo'a ni 'bet'o.

8 Bi 'yembra dérquehi ra Jesus:

—Dami nangui. Caxni fidi, ni ma.

9'Bexque'a ra ora'a p'aya, bi zi ra darquehi. Bi
gaxra fidi, bi ma. Pe ra pa ngue ra ts'dya'a ra pa bi
n'gthe ra Jesus. 19 Nuya yg hmu yg judio p'uya, bi
'vembra n'yohu mi's:

—Hinda za gui caxni fidi ya, porque ra ts'dya ra
paja p'uya.

11Bi 'yenna n'yohu p'uya:

—Nu'a ra n'yohu bi 'ygthegui, gue'a bi xiqui ngue
ga caxma fidi, ga mma.

12 Bi t'dnnbuya, t'embi:

—¢Te'ona en'i gul caxni fidi, gui mma?

13Pe nuna ran'yohu p aya hingui padi te'ona xi
'yagthe, porque Xangu yg ja'l'yop's, 'ng ya Xi ma ra
Jesus. 14 M'mefa p'uya, nuna ra n'yohu xi 'ygthe ra
Jesus bi ntheui p's ja ra nija. Bi 'yembuya:

—Yabiza'in'yg. P¢ 'yo nimantho gui gtra ts'oqui,
n'namhma ngue him man'na gui mma man's.

15 Nu'mg mi 'yg'a te bi sihna ra n'yohu xi t'gthe,
bi ma ba xipyg hmu yg judio ngue guehna ra Jesus
xi 'ygthe. 16 Janangue bi mudi honnbabi ra gua
ra Jesus, porque t'smbi ngue di mpetho 'mg ra pa
ngue ra ts'dya. 17 Pe ra Jesus bi 'yena:

—Da guehma Papdaga di mpetho asta guehya, da
gueca p'uya dadi mpefi.

18 Nuna ra hya na p'aya, guehna ga nne yg hmu
y@ judio ngue da hyo. Porque t'embi ngue hinga
hgndra pangue ra ts'dya hingui supi, sinoque di upi
ngue i mma ngue 'da'iguui Oja, ngue mma ngue
Oja ra Papa.

Bi'yuhrd ts'sdird Ts'unt's Oja.

19Mi nya ra Jesus, bi 'yena:

—Majuani di xi'ahu ngue ra Ts'unt's Oja hinda
za te da jase. Tengutho nnurpi ¢trd Papa, gue'a
gt'a. Janangue nu'a te gtra Papa, Xxquet'a gue'a gtra
Ts'unt'w'a. 20 Nuna ra Papa di mahrd Ts'unt's 'ng
uti te ga gt'e. A nuyd, man'na xta nhegnni mi'da
da 'yudi, asta gadi 'ygthohu 'mg ga nuhu. 21 Nuna
ra Papa, at'e ngue di bennate yg dnima. Njarbutho
ra Ts'unt's Oja ya, nu to da nepe di bgnnate, da
'ygt'e. 22 Nuna ra Papd hinjonni ja'i di sentencia
na. Nu'a ra Ts'unt's go bi unna ts'edi ngue go da
zanna sentencia'a. 23 Porque nnepe ngue go da
hnu mansu na ra Ts'ant's, tengutho ga hnu mansu
ra Papd. Nu'a hingui nnu mansu bra Ts'unt'a Oja,
ya himma juani ngue nnu mansu bra Papa ba
penhni.

24Majuani dixi'ahu, nuraja'igrpabimasurahya
di mmangd, 'ng ec'el'a to ba penngui, yajara 'da'yo
te para zantho ra ja'i. Ya hinda ma ra castigo. Ya

bi mpommi ra sentencia mi ja, ya ja ra 'da'yo te
para zantho. 25 Majuani di xi'ahw, da 'yehra ora di
nja te di mma, 'ng ya da guehra ora ja p'uya. Nu
y@ ja'i 'buhya tengutho 'mg ya xandu, pe nu'mg bi
'yghra hya mmannd Ts'unt's Oja 'ne da 'yeC'el, ya
di t'unna 'da'yo te. 261 ja ra ts'edi ra Papa ngue
di unna 'da'yo te yg ja'i. Njarbutho ra Ts'unt'a ya,
bi unna ts'edi ngue di unna 'da'yo te yg ja'i. 27 'Ng
bi unna ts'edi ngue go da zénna castigo'a, porque
gue'a ra N'yohu bi 'ye mahets'i'a. 28'Yo gadi 'ygtho
na ra hya di xi'ahu. Porque da 'yehra ora ngue
nu's xanduy, da 'yg'mg bi zo'a rd Ts'unt's Oja. 29 Da
pgmp's da nt'dgui. Nu's Xxa n'yo manho, di bennate
ngue ma'da'yo di m'mui. Anu's Xa n'yo mants'o, di
bennate ngue da ma ra castigo.

Binepe da bahyg ja'i ngue jard ts'sdi ra Jesus.

30 Nuga hinda za ga sinse te ga ot'e. Ga gt'd
ra ts'ut'abi, pe gue ma'bgjpagui. Nu te ga sdnnd
di nja, gue'a di nja'a, pe gue da gue'a ni 'yup's.
Hinda za ga sénse te ga gt'e. Nu'a te nnumanho
ma Papa ba penngui, gue'a ga gt'a. 31 Nu'mg dadi
jase majuani te di mmanga yogul 'yeC slgahu mag.
32 P¢ 'bu hman'na di ja majuani te'ogd. 'Ng¢ di
pacd ngue majuanite gd mmanna conna ngueque.
33 Conque ga 'yethu to ba grpa ra nt'dnni ra Xuua.
Nuna p'aya, nu'a te ra hya ba ma, ga majuani. 34P¢
nuga himma hyoni ngue toni ja'i di ja majuani te
di mmangd. Nu'a ra hya bi manna Xuua conna
ngueque, gue'a dadi ben'nahu'a ya, n'namhma
ngue gui 'yec'sihu na ra hya na, 'ng guehna gdi
nyamhmu na. 35 Nuna ra hya bi manna Xuua,
tengutho n'na ra nyot'i ngue di petyg 'ug, ja ga

mpetihe p's bi nya'a. Ga johyahs n'na ts'squits'a
ngue te bi ma. 36 Pc nugd, nuya yg hmeya di gt'e
ngue hinjonda za da 'ygt'e, guehya di ja majuani
te di mmanga ya. Nuna ra hya bi manna Xuua,
zits'utho na. Nuya yg hmeya di ¢t'd, ma Papa di
'bejpl ngue ngu'a ga gt'e. Ja di ngqui p'uya ngue
majuani ba penngagui ma Papa. 37 Nuna ma Papa
bd penngui, go di ja majuani te di mmanga na. 'Ng
hinga como quiera gui grpahu ra hya na. Porque
hinjam'mg gui nnuhu na. 38 Pc¢ nuna rd hya ba
penhni, hingui nne gui 'yghmu. Porque hingui nne
gui 'yec'el te di xi'ahw, ng nugd ra m'menhniga
ra Papa. 39 Nu'ahu gadi ja ndummesi gadi xdhmu
ra Maca Libro gui cahu, porque ja gui nne gui
timhmu p's hanja ngue ja na ra 'da'yo te para
zantho i ja. Conque nuna ra Maca Libro gadi
xahmu, nu'a to mmanna hya nt'ot'i p's, go gueca'a.
40 'N¢ hingui nne gui 'yec'sigahu, nN'namhma ngue
di nja'ahu ra 'da'yo te.

41 Nugéa hindi honi to da 'yesqui. 42 Nuga di padi
ngue hin gadi mahmu Oja. 43 Nugi, ma Papa ba
penngui, pe hingui ec'sigahu. Nu'mg toni n'yohu da
ehe ngue rd hyase da ma, man'na go gui ec'sihu'a
p'aya. 44 Hague da nza gui 'yec'sigahu ngue'mg
gadi nnu manhose n'na ngu n'na'ahs, neg hingui
honi ha di nu manho'ahu Oja. 45'Yo gui ena ngue
go ga yap'ahu p's ha 'buhma Papa. Nu'a, hin'na'a.
Nu'a di yap'ahu, gue'a ra Moisés gui ena ngue gui
nngxu'a ya. 46 A nu'mg gdi ec'sihu na ra hya bi
manna Moisés, xquet'a necd gui 'yec'sigahu 'mg.
Porque bi'yotra hya p'ujaralibro ra Moisés ngue i
mma te'oga. 4’ P¢ nu'mg hingui ec'sihu na ra hya bi

'yotra Moises, ¢hague da nzd gui 'yeC'ei te di Xi'ahu
'mg?

6

Ra Jestis bi 'yat'e ngue bi nsihme cat'a mahuahi
ma'yohu.

1 M'mefa p'uya, nuna ra Jesus bi 'dasra zabi
Galilea, nuna ja manna ra thuhuy, ni hu ngue
Tiberias. 2 Xandgngu yg@ ja'i bi denni, porque nnu
y@ ja'i ngue gthe yg darquehi. 3 Bi map's bi ja n'na
ranyunira Jesus,jaimmihmip's yg xadi. 4 Ya xma
nguerputho di nsénnigo yg judio ngue ra pascua.
5 Mi nu ra Jesus ngue xandgngu yg ja'i mmap's ni
dennj, bi 'yembra Lipe p'aya:

—¢Hapu ga timhmu ra thuhme da zi ya yo ja'i ba
gcuaya?

6 Nguna bi xifi, porque nne da nu te da manna
Lipe. A nuna ra Jesus ya padi te ja ngue da 'yat'e.
7Pera Lipe bi 'yena:

—Nu'mg ngue da thidnna thuhme'a te di mporta
yo ciento ma pa ra nzabi, hindi zudi ngue da zi 'da'i
zits'u yg ja'l.

8 Nuna n'na nc'si yg xadi ra Jesus, guehna ra
Andre ra n'yohu ra Bedu. Bi 'yena:

9 —'Bucua n'na ra ts'unt's ha cut'a yg thuhme 'ne
yoho yg hua. Pe hapu gue da goxna, xandgngu y@
ja'i 'bucua —bi 'yembi.

10Mi dahra Jesus, bi 'yena:

—Dami xihmu yg ja'i ngue ga da mi.

Comma cut'a mahuahi yg ja'i bi mip's ja ra
'batha. 11 Nuna ra Jesus bi hyan'u cut'a yg thuhme,
bi ja mammadi Oja. M'mefa p'uya, bi unyg xadi

ngue di darpi githo yg ja'i da zi p's hudi. Xquet'a
ngut'atho yo hua bi darpabi yo ja'i da za. Bi
nsahua y@ ja'i hgnt'a hangu bi ne bi za. 12 Nu'mg
mi nniya y@ ja'i, bi 'yembyg xadi ra Jesus:

—Dami pethu yg thuhme bi bongui, n'namhma
ngue hinte di n'untho.

13 Cut'a nthuhme bi ma nseni ngue bi zi yg ja'i.
Nu's bi bongui, 'de'ma yo canasta yg thuhme bi
bongui 14 Mi nu yg ja'i ra milagro bi 'yatra Jesus,
bi'yenyg ja'i p'uya:

—Majuani ngue guehna ra pgngahya Oja mi ja
ngue da gcua ja ra ximhdi na.

15 Bi zdnyg ja'i p'uya ngue xta nzixra Jesus, xti
japa nts'edi ngue di ndast'abi. P¢ nu'mg mi badi
te sdnyg ja'i p'uya, bi zop's y@ ja'i ra Jesus, bi ma
maya ra nyuni.

Bin'yo maxgts'era dehe ra Jestus.

16 Nu'mg mi ddhra nde, nu's yg xddi ra Jesus bi
map's bra ja ra zabi. 17 Pe ra Jesus hinni zorpu
'buhyg xadi, 'ne ya bi nxui. Nu's yg xadi p'aya, bi
yut'a n'na ra barco, bi ma ngue di 'dasra dehe da
zgmp's ja ra hnini Capernaum. 18 Bi mudi bi n'yo
n'na ra ndgnthj p'uya, bi nangyg funthe. 19 Nu'mg
mi n'yo'a cut'a 0 'dato kilometro p'a ja ra dehe, bi
nu p'sya ngue mmap's ra Jesus da guatra barco, ni
'yo maxgts'e ra dehe. Bi nsu's yg xddi p'uya. 20 Pe
ra Jesus bi 'yembi:

—Go guecd. Ogui suhu —Dbi 'yembi.

21 Nu's yg xddi p'uya, ra ndi johya ngue ya
mmap's ra Jesus, da zgmp's ja ra barco. N'na
zihmantho bi zgn'a nnengui haps mani ma p'uya.

Yo ja'i smmei honna Jesus.

22 Mi hyaxpuya, nuya y@ ja'i Xxpi gop's man'na
nguadi ra dehe ya padi ngue hgnda n'na ra barco
mijap's, gue'a bi'yo yg xddi ra Jesus. Pe ra Jesus ba
cohi. 23 Ya himma ya'atho p'aya, bi zg hmi'da yg
barco ba nexpu ja ra hnini Tiberias, bi zgp'a ja ra
xequibijamammadi Oja'mg bi 'uinygja'i. 24 Nuya
y@ ja'i ya, mi nungue hinjo'o p'a ra Jesus, ni xinga
guehyg xadi di 'bup's. Bi'yo's yg barco bi zg p'uya,
bi ma da homp's Capernaum.

Nuna ra Jesus, guehna ra hme di unna 'da'yo te
na.
25Mi zgm man'na nguadi ra zabi yg ja'i p'uya, ja
ni dimp'a ra Jesus. Bi 'yannbuya, bi 'yembi:

—Ague gra xdnnbate, ¢ha bi nja gui sgcua ya?

26 Mi dahra Jesus, bi 'yembyg ja'i:

—Majuani di xi'ahs, gui honju ya, porque ngue
ga nsihmg neg gd nniyahua. Hingue masque gni
hyonjungue di tinni mmuihs hanja ya yg hmeya di
gt'e. 27'Yo 'be go gadi ja ndummui ha gdi timhmu'a
ra hme da thogui. Sinoque dami ja ndummui ha
gdi timhmu'a ra hme di nja para zantho, nuna
guehna di 'da’ahu ra 'da'yo te na. Nuna guehna ra
hme di'da'ahu ra N'yohu bi 'ye mahets'i na. Porque
nuna Oja ra Papa, guehna bi 'dacé ra ts'edi ngue
ngu'a ga ot'e.

28 Bi t'dnnbuya, bi t'embi:

—¢Te 'be'a ja ngue ga at'dhe p'uya para ngue da
numanho Oja ya yg hya nneque ga gt'dhe?

29 Mi dahra Jesus, bi 'yena:

—Nu'a ra hya nne Oja gui 'ygths, gue'a ngue gui
'yec'sihu'a to ba penhni.

30 Bi t'embuya:

—¢Tema hmeya gui 'ygt'e ga nnugdhe, n'namhma
ja ga ec'ei'ahe p'uya? ¢Te 'be'a da zd gui 'yat'e?
31 Conque ma mboxitahu, bd nsihme p's bi ja ra
dapo, tengutho nt'ot'i p's ja ra Maca Libro ngue
ena: “Nuna ra Moisés bi unyo ja'i ra hme bi 'ye
mahets'i”, 1 enna hya.

32 Mi nya ra Jesus, bi 'yena:

—Majuani di xi'ahs, nuna ra Moisés hingo bi
unna hme bi 'ye mahets'i na, sinoque guehna ma
Papagd bi un'a. 'Ng guehna majuani ngue di
'da’ahu ra hme bi 'ye mahets'i na. 33 Porque nu'a
ra hme di un'Oja, gue'a bi'ye mahets'i'a, guehna di
unna 'da'yo te yg ja'i 'bucua ja ra ximhai.

34 Bi t'embuya:

—Ague gra hmuy, zant'a gui 'dacje na ra hmg gui
mmam'mae.

35Mi dahra Jesus, bi 'yembyg ja'i:

—Nugda guecd'a ra hme di unna 'da'yo te. Nu
raja'i da denngagui, hinjam'mg di ntuma nthuhu.
Nu'a da 'yec'sigui, hinjam'mg di ntuthe. 36 Pc ya
di xi'ahua ngue hingui ec'sigahu, madague'a gui
nnuhu te di gt'e. 37 Nu'a yg ja'i bi daca ra Papa
tenngd's. Nu'u to tenngui, hinjonda 'yembi: “Yo
gui tenngui”. 3% Porque himbi 'benngéd mahets'i
ngue da gue'a te ma pahdse ga gt'e, sinoque da che
ngue ga grpabird paha'ato bd penngui. 39Penu'ate
ra paha ma Papa ba penngui, i nne'a ngue nu's yg
ja'i bidéaqui, hinjondi m'medi, sinoque ga gt'e ngue
di bennate 'mg ra pa rd nzegui. 40Nu'a te rd pahd'a
to ba penngui, guehna ngue dinjara 'da'yo te para
zantho te'o ga da badi te'o'a ra Ts'unt's Oja 'ng da

'yec'el. Nuga ga ot'e ngue di bennate 'mg ra pa ra
nzegui.

41 Gue'a ga nzshyg judio na ra hya bi manna
Jesus, di upi ngue bi 'yena: “Go guecd'a ra hmg bi
've mahgts'i”. 42 Di n'yembuya:

—¢Ua hinga guehna ra Jesus, ra ts'unt'a ra José
na? A nuju p'uya, di pahmu rd papa nehra mama
na. {Hanja ngue ena ngue bi 'ye mahegts'i 'mg?

43 Mi nya ra Jesus, bi 'yena:

—'Yo nimantho gui nemhyahu. 44 Nu'mg hinna
ngue hra Papa ba penngui da 'ygt'e ngue di ntetyg
ja'i, ya hinjonda dsnngu_i. Pe nu's tenngui, nuga ga
gt'e ngue di bennate 'mg ra pa ra nzegui. 45 Nuna
ra hyant'ot'ipsja yo libro bi 'yotya pﬂngahya Oja,
iena: “Nuna Oja, da 'yet'e ngue da bahygja'ihanja
na”. Janangue nuya nu to ga gde te mmanna Papa,
'neg da 'yet'a mmui ra hya xdnnbabi, gue's tenngd'u.

46 Hingue masque to ya Xxpa nnu'a ra Papa.
Sinoque nu'a bi 'yep's 'bu Oja, gue'a go pa'a.
47Majuani di xi'ahs, ngue nuya ygja'ieC'eigd ya, ya
jara'da'yo te para zantho. 48 Go guecé'ara hme di
unna 'da'yo te. 49 Conque nu ma mboxitahu p'u ja
ra dapo, bi zi n'na ra hme bi 'ye mahgets'i. P himbi
m'mui para zantho, sinoque bi du dam'mefa. 59 Pe
nuna ra hmg di mmanga, guehna bi 'ye mahets'i
na. Nu to da zi na ra hmg naya, ya hinda du.
51 Nuga guecd'a ra hmg bi 'ye mahets'i, madague'a
draja'igd. Nu to da zi na ra hme na, di m'mui para
zantho. Nu'a ra hme ga unga p'uya, guehna ma
do'yoga na. Dadi ungad ma do'yo para ngue di nja
ra 'da'yo te yg ja'i 'bucua ja ra ximhai.

52Di njun'mahyase y@ judio p'uya, di n'yembi:

—¢Peuadazédi'dacjura nge 'me ngue ga sahu?
—di n'yembi.

53Mi nya ra Jesus, bi 'yemby@ ja'i:

—Majuani di xi'ahs, jatho ngue gui saphu ra
ngg ra N'yohu bi 'ye mahets'i, 'ng gui siphu ra ji,
n'namhma ngue di nja'ahu ra 'da'yo te. 54 Nu'a da
zacamangg ne da zicamaji, yajara'da'yo te para
zantho ra ja'i. 'N¢ ga gt'e ngue di bennate 'mg ra
pa ra nzegui. 55 Porque ma ngggd, majuani ngue
guehna nngpa nts'ihme yo ja'i na. Ma jiga p'uya,
gue'a guithocradutheygja'i'a. 56 Nuraja'ida zaca
ma ngg ng da zicd ma ji, guehna di n'yoga'be na.
57 Nu'a ma Papa i 'bui, 'ng di 'bucd connd ngue'a.
Nuna ma Papd bd psnngui para ngue ga japi di
m'mui te'o da zacd ma ngg. 58 Janangue ja n'na
ra hme bi 'ye mahgts'i ngue di unna 'da'yo te para
zantho. Nunarahmena, hingangu'ara hmebizi'a
ma mboxitahu 'ng siempre bi du dam'mefa.

59 Nuna ra Jesus, nguna ra hya bi xdnnba yg ja'i
bi mpeti p's ja ra nija Capernaum.

Ra Jesuis bi manyg hya ngue ra te para zantho.

60 Nu'mg mi 'yghyg ja'i na ra hya bi nxdnnbate ra
Jesus, nu's yg ja'i tennbw ni ma, xangu bi 'yena:

—Nuna ra hya mmanya, xanhegnnitho di fahna.
¢Hague da mba'a n'na'a te mmannu?

61 Bi bahra Jesus ngue di njun'mahya y@ ja'i co
nuna ra hya bi ma. Bi 'yannbuya, bi 'yembi:

—¢Ua gul mbgcushu nguehna ra hya naya?
62 sTegue ngu gui mbemhmu 'mg gui nnuhu ra
N'yohu bi'ye mahets'i ngue hgnda mengui di map's
bi 'yehe? 63 Hgnse ra Espiritu Santo di unna 'da'yo
te. Nuna ra hya di xi'ahs ya, i nne da ma ngue gui

'yec'cigahu, hingue di en'ahu ngue gui saju. 64 Pe
nuya 'bu i'da ngue hingui ec'sigahu.

Bi manna nguna ra Jesus, ngue ya m'met'o mi
padi ndana gue'a hingui ec'el, 'ne padi te'o ja ngue
di dé. 65 Bi 'yembuya:

—Janangue ya xta xi'ahs m'met'o ngue nu'mg
hinna ngue hra Papa da 'ygt'e ngue di ntetyg ja'i,
ya hinjonda denngui.

66 'Bexpi mudi bi go'a nxutha xangu y¢ ja'i mi
tenna Jesus. Bi zop's p'uya, ya hinga 'dap's n'youi.
67 Nuna ra Jesus bi 'yidnya 'de'ma yoho yg xadi, bi
'yembi:

—¢Ua Xquet'a gul nne gui 'ygthu tengutho gtyg
ja'ingue hega p'u?

68 Bi dahra Bedu p'uya, bi 'yembi:

—Ague gra Hmu, hinjon manna da za ga
tenndhe. Nuna ra hya gui mma, ra hya ngue ra
'da'yo te para zantho na. 69 A nugihe p'uya, di
eC'cigdhe ne di pahme ngue ra Ts'unt's'i Oja.

70 Mi dahra Jesus, bi 'yembyg xadi:

—Nuga go dd huan'nahu 'de'ma yo nc'si. Anuna
n'na nc'sei ngue'ahs ya, ra paha ra zithu grpe.

71 Ra Jesus bi manna ra hya na, pe nuna bi ma,
guehna ra Judas Iscariote ra ts'unt's ra Simu na.
Porque ra Judas guehna ja ngue di dé ra Jesus, 'ng
guehna n'na nc'ei's 'de'ma yoho yg xadi na.

7

Nixinga gue'nyocura ]esas dieCel.
1 M'mefa na ra hya na p'aya, bi n'yop's ja yo
quul nguera hdi Galileara Jesus. Pe hingui nne da
n'yop'sjarahdijudeaporque nne di nhote yg hmu

y@ judio. 2 Ya xma nguerputho di nsénnigo y@ judio
nguehna ra ngo mahoqui yg ngumpaxi. 3Nu's yg
cu ra Jesus bi 'yembi:

—¢Hanja ngue n'nadua gui 'bui? Dami pgngua ni
ma Judea, nnamhmangue ng'uygja'ieC'ei'ip's, da
nute guigt'e. 4Nuraja'i nne ngue da fadi te ga 'yo,
hinga nt'aguitho da 'ygat'a te gt'e. Ya gui gtya tengu
ya, pe gue da badi githo yg ja'i na te gui gt'e.

5> Nguna bi xifi porque ni xinga gue's yg cu di
gC'el. 8 Mi dahra Jesus, bi 'yembi:

—Tobe hingui sgnna ora ga mmaga p's gui xicui.
Pe nu'ahy, hgnt'a goma ora sd ngue gui mmaha.
7 Nu'ahu, hingui nnu man's'ahu yg ja'i. Pe nugé
nnu man'ugd yo¢ ja'i, porque dadi jagd majuani
ngue xants'o te ga 'yo yg ja'i. 8 Ni maha ra ngo ya.
Nugéa hinga mma porque tobe hingui sgnna ora ga
mmaga p's.

9 Mi juadi bi xihye ja'i na ra hya na p'sya, ba
cop's Galilea ra Jesus.

Ra Jestis ya 'bup's ha bi nsdnnigo yg judio.

10 Mi juadi bi ma ra ts'dnnigo y@ cu ra Jesus,
xXquet'a negse ra Jesus bi ma ra ts'dnnigo. Bi
'yot'e ngue hingui pahye ja'i ngue 'yop's, ya mme
nt'aguitho ga 'yo. 11 Nuya yg hmu yg judio homp'u
jarangongue'mg di 'yop's ra Jesus. Di n'yembi:

—¢Hapu 'bu'a ra n'yohu'a? —di n'yembi.

12Nup'wha 'buhygja'i, xangu to dic'anaraJesus.
'‘Bu i'da ¢na: “Ra hoga n'yohu'a n'yg”. Pe mi'da
p'ayaiena: “;Tegue dra hoga n'yohu na 'mg, hante
gue hityg ja'i”,iena. 13Pec nuya yg ja'i nnu manho
ra Jesus, hingui nnepe da fadi ngue nnu manho,
porque supyg hmu yg judio.

14 Comma smade ra ngo 'mg mi yurbu ja ra nija
ra Jesus ngue bi nxdnnbate. 15 Nu'u yg judio, di
'ygtho'a te ra hya mmanna Jesus, di n'yembi:

—¢Hapu go ba ha'a ra hya mmanna? 'Ne¢ hindi
nnuhu ngue xta mma ra xadi.

16 Mi dahra Jesus, bi 'yembi:

—Nuna ra hya di xdnnbategd, himma hyasega
na. Nu'a ba penngui, gora hya'a. 17Nu'mg to da ne
da 'ygrpabira paha Oja, guehna da bahna ngue'mg
ni 'yep's 'bu Oja na ra hya di xdnnbate, ogue ma
hyase di mma. 18 Nu ra ja'i ngue ra hyase mma,
ga 'yat'e ngue da nu manhose yg ja'i. Pc nu'a di
ja ndummui ngue da hnu manho'a to ba penhni,
guehna majuani ra hya mmanna. 'Ne hin tema
fehni da thinnbi.

19 sUa himma juani ngue bi 'da'ahu ra ley ra
Moisés? Conque nu'a ra ley'a, hinjongui peni
ngue gdi ec'sihu's ya yo hya mman'a. ¢Hanja ngue
gul nne gui hyoju, gui enju ngue hindi ec'eigd te
mmamp's jaraley?

20 Mi dahyg ja'i p'uya, bi 'yembi:

—Ra ts'onthi gui n'youi ya. ¢Te'o gui ena ngue
nne da hyo'i?

21 Mi dahra Jesus, bi 'yembi:

—Hgnda n'na ra hya da ¢t'd 'mg ra pa ngue ra
ts'dya, 'ng ga gadi 'ygthohu. 22 Nuna ra Moisés,
bi zoc'ahu n'na ra hmepya, ni hu ngue ra circun-
cision, madague'a hingo bi fut'a, sinoque gue's yg
mboxita bi futi. Janangue njap's gui mmegpyahu yg
ts'unt's 'm@ bl m'mui, madague'a di tocabi ra pa
nguera ts'dya, pe ngutho gui mmegpyahu. 23 Anuya,
para ngue hingui 'dasthohu'a te mmanna ley bi

'yotra Moisés, gul mmepyahus n'na ra ts'unt's 'me
bi m'mui, madague'a ra pa ngue ra ts'dya. ¢Hanja
ngue gui sucju ngue da gthegd n'na ra n'yohu 'mg
ra pa ngue ra ts'dya 'mg? 24'Yo hgntho gui nnuhu
n'na ra cosa sa 'bexqui haxhu ra giienda. Nu'mg
gui nne gui hyaxhu ra giienda, pe 'bet'o nmajuani
gdi padi hanja'a te gui mmamhmu.

Bi ma hapu ra mmgngu ra Jesus.

25Bi mudi di n'yénni 'da's yg mmengu Jerusalén,
di n'yembi:

—¢Ua hinga guehna nthoni ngue da tho na 'mg?
26 P¢ ya 'buhnu ya, ya yahu yg ja'i 'ne hinte xifi.
¢Uadigc'el yo ts'ut'abi ngue da guehna ra Cristo na
'mg@? 27 P¢ di pahmu hapu ra mmengu na. A nu'mg
ba ¢'a ra Cristo, hinjonda badi ha di 'ye'a.

28 Nup's ja ra nija mi Xdnnbate ra Jesus, mi 'ygde
te mmanyg ja'i. Bi ts'edi bi 'yembi:

—Ya gui ena ngue gui pahmu ha da eca. Pe
himma partess ngue dd gca. Sinoque da sca ngue
nuna majuani Oja i 'bui, guehna ba pennga na. Pe
hingui pahmu te'o na. 29 Nugéa go di paca te'o na,
porque ja da ecd p'a bi 'bu'a, 'ne go ba penngd'a.

30 Co nuna ra hya na p'uya, bi ne xti bentyg ja'i
ra Jesus ngue xta ngot'i. P¢ hinjombi bent'i porque
him mani zghrd ora. 31 Xangu y@ ja'i bi 'yec'ei ra
Jesus ngue guehna ra Cristo na. Di n'yembi:

—Nuna ra n'yoha 'bucua, ya @ty hmeya
tengutho t'embi da 'ygtra Cristo 'mg ba ¢he.

Yo fariseo bi menhyg policia di bentra Jestis ngue

da got'l.
32 Nuya y¢ fariseo bi 'ygde te mmanyg ja'i ngue
embi guehnara Cristo naraJesus. Y@ fariseo p'uya,

conyg hmu yg mmaécja bi menhyg policia di bentra
Jesus ngue da got'i. 33 Mi nya ra Jesus, bi 'yembyg
jai:

—7Zits'arbu gui nnyju ua gui 'buhmu. Ya himma
ya'atho ga mmaga p'a bi 'bu'a to bd penngui. 34 Gui
hyonju p'aya, pe ya hinha gui tinju, porque hinda
za gui thohmu p's ha ga m'muca.

35Di n'yanse yg judio p'uya, di n'yembi:

—¢Hape go di ma na p'uya, ngue ena hinga
timhmu ha di ma? ¢Ua dani mpa man'na nguadi
yg hai yap'stho ngue da xdnnba ra hya yg judio
da timp's? ¢Ua gue gue's yg mmenguhu da ma
da xdnnbi? 36 ;Mbe te nne da manna ra hya xicju
na, ngue gna: “Gui hyonju, pe ya hinha gui tinju,
porque ya hinda za gui thohmu p's ha ga m'muca”?

I pohra dehe di unna 'da'yo te.

37 Nuna ra nzegui ra pa ngue ra ngo, guehna ra
pa embyg ja'i ngue tate ra dannigo na. Nuna ra pa
na p'aya, bi nangra Jesus, bi ts'edi bi 'yembyg ja'i:

—Nu'mg te'o tuthe ya, dd ecua di nsithe. 33 Nura
ja'iec'eigd ya, nup'sjara mmuiraja'i tengutho 'mg
di pghra dehe ngue di unna 'da'yo te. Porque ngu'a
mmanna Maca Libro.

39 Nuna ra hya na, bi ne bi ma ngue nu to da
'yeC'el, ya di n'youi ra Espiritu Santo. Porque tobe
him mani ma mahgts'i ra Jesus ngue da pennbabi
ra Espiritu Santo yg ja'i.

Hinga 'da’igu mmanyg ja'i.
40 Mi t'ghna ra hya mmanna Jesus, bi 'yen'i'da yo
ja'lp'aya:
—Majuani ngue nuna ra n'yohs na, guehna ra
pongahya Oja mi ja ngue da ecua ja ra ximhai na.

41Mi'da yg ja'i p'aya, bi 'yena:

—Nuna ya, guehna ra Cristo naya —bi 'yena.

Pe mi'daygja'i di n'yembi:

—Himma juani'a. Porque ra Cristo hinga
Galilea di 'yg'a. 421 mmamp's ja ra Maca Li-
bro ngue nuna ra Cristo, da guehna n'na ra
mbom'meto ra dast'abi David. 'Ng drda mmengu
Belén nup's ja ra mmengu ra David.

43Ya hinga n'nat'a mmanyg ja'i ngue di nxifi te'o
nara Jesus. 44Bine 'da yg ja'i xti bentra Jesus ngue
xta ngot'i, pe hinjombi bent'i.

Yo ts'ut'abi hingui ec'si ra Jesus.

45 Nu'u y@ policia bd nexpu ja ra nija, bi mengui
bi zgmp's 'buhyg fariseo conyg hmu yg mmacja xi
menhni. Bi t'embuya:

—¢Hanja ngue hingua sihu p'uya?

46 Mi dahyg policia, bi 'yena:

—P¢ hinjam'mg ha di t'ede da man'a n'na ra ja'i
tengu mmanna ra n'yohu na.

47Yg fariseo p'uya bi 'yembyg policia:

—Xquet'a 'ng'ahu ya ba thi'ahu ya. 48 Ya gui
nnuhu ngue hinjongui pgni ngue di eC'ei's ma
hmuhu na ra n'yohu na, ni xinga gue's yg fariseo
di ec'el na. 49 Pc nuya y@ ja'i ec'el na ra n'yohu na,
guehya hingui pahra ley ya, 'ne guehya yg ja'i da
ma ra castigo ya.

50 Nuna ra Nicodemo, guehna bi ma n'na xui ba
nyaui ra Jesus, xquet'a yg n'yohu yg fariseo na. Bi
'yenna p'wya:

51 —Nup's ja ra ley di cahs, mmamp @ jara ley
ngue hinga si da ma masentencia n'na ra ja'i,

mente tobe hingui ja ra ts'ut'abi ngue da t'gde tema
hya da man'a ma yapi.

52Bi t'embra Nicodemo p'uya:

—¢Xquet'a 'ng'l gra mmengu Galilea 'mg@g? Dami
xadi te mmanna Maca Libro. Ja gul nnup's p'aya
ngue hinga n'na ra pgngahya Oja ni bgn'a Galilea.

N'na ra xisu ngue ra 'yots'om'mdi bi ts'ixpu
'buhra Jesus.
53Bi ma yg ngun'na ngunna yeja'i.

8

1Pera Jesus bi map's bijaranyunijara mbonza
ja yo olivos. 2 Mi hyaxpuya, ya necahdi, bad pen-
gui, bi zgp's ja ra nija. Bi guat'i gatho yg ja'i p'a
ha 'bui. Bi mihra Jesus ngue bi xdnnba ra hya
yg ja'i. 3 A nu's yg Xdnnbate ngue ra ley conyg
fariseo, bi zispabi n'na ra xisu xi ma mabent'i,
ngue xi thinnbabi n'na ra n'yohu hingra ndg. Bi
mama'bd'mjp's madenaraxisup'uya. 4Bit'embra
Jesus:

—Ague gra xdnnbate, nuna ra xisu 'bucua, bi ma
mabent'l 'mg mi thinnbabi n'na ra n'yoha ngue
hingra ndg. > A nup's ja ra ley bi 'yotra Moisés, ja
mmamp's ngue da tho ya yg xisu njap's, ngue da
'bundo. Xi'i, {te gul mmanna ra hya naya?

6 Bi xihna ra hya na, porque nne da nurpi
ngue'mg hinga gue'a ra hya da manna Jesus, para
ngue da za di yapi. Nuna ra Jesus bi ndoqui, ot'a
hdi connd saha. 7 Pc hingui sdya's yaui ngue annj
tema hya da ma. Bi m'ma p'uya, bi 'yembi:

—Nuua gui 'buhmu ya, nu'mg 'bucua n'na nc'ei
ngue hinjam'mg di gtra ts'oqui, gue'a ra mudi da
mundo ra xisu'a —bi 'yembi.

8 Bi ndojtho mahgn'a p'uya, ngue ot'a hdi conna
saha. 9 Pe mi 'yg'a ra hya sihyg ja'i p'uya, bi
dér'man's yg mmui y@ ja'i porque padi ngue ga ja
y@ ts'oqui. Bi bgnj 'da mi'da p'wya. R4 mudi bi
bgnyg daja'i. Nu'mg mi bgnj gatho p'uya, bi gose p'u
ra Jesus co nghra xisu ma yapi bi goseui p'a. 10 Mi
guXra ya ra Jesus, bi nu ngue hinjongui 'bup's, ya
mahgndra xisu 'bup'a. Bi 'yembuya:

—Ague gra xisu, ¢hapu 'bu's madi yap'a'i ya? Ya
hinjombi zdnnj ngue da tho'i ya 'mg.

11 Mi dahra xisu, bi 'yena:

—Ya hin'na ya, gra hmu.

Bi'yembra xisu mahgn'a ra Jesus:

—Nixinga gueca ga sanningue da tho'iya. Nima
ya, pe 'yoni mantho hgngui gtra ts'oqui.

Da xojpayg mmuiygja'ira Jesus.

12Nuna ra Jesus, mahgmbi zohya ja'i, bi yembi

—Nuga ga gt'e ngue da xohy@ mmui yg ja'i. Nu
raja'i da denngui, guehnaraja'i di njara 'da'yo te
na, pe ya hinni mantho di n'yo mants'o ra ja'i.

13Yg fariseo bi 'yembra Jesus:

—Nu'i gadi jase majuani ra hya gui mma. Hinte
di muui ra hya gui mma.

14Mi dahra Jesus, bi 'yembi:

—Nuna ra hya di mmangd, di muui na,
madague'a dadi jase majuani ra hya di mma.
Pe nuga di padi ha déa ehg, 'ng di padi hannd ma. Pe
nu'ahs hingui pahmu ha da eca, ni xingui pahmu
ha nnd magd. 15 Nu'ahu gui haxhu ra glenda

tengutho ga hyaxra giienda yg ja'i ua ja ra ximhai.
Nugd hinjondi haspa ra glienda. 16 A nu'mg xinga
haxa ra gienda, nu te ga sdnnd ngue di nja, psgue
dra hya njuantho ga sdnni. Porque hindi 'dase
ga haxa ra guenda. Nuna ra Papa ba penngagui,
guehna 'da gda haxd'be ra gienda na. 17 Nup'a
ja ra ley gui cahws, nt'ot'i p's ra hya ngue nu'mg
yoho yg testigo 'da'igu mma, jatho ngue da t'sc'si
te mma. 18 A nuy4, gueci dadi jase majuani ra hya
di mmanga. Nuna ra Papa ba penngui, 'nehna di
ja majuani ra hya di mmanga na.

19Bi t'embuya:

—¢Hapu go 'buhni Papa?

Mi dahra Jesus, bi 'yena:

—Nu'aha hingui pacjs, ni xinga guehna ma
Papagd gui pahmu. Nu'mg ngue gdi pacju, xquet'a
'nehma Papagé gdi pahms 'ma.

20Nu'mg mi xdnnba ra hya yg ja'i p'aja ra nijara
Jesus, guehya y@ hya ja ua bi xifi. Bi m'ma p'ua ja
y©@ njumenyu ngue ra ofrenda. Pe hinjombi bent'i
ngue xta ngot'i, porque tobe him mani zgnna ora.

Hinda zd da dsnygja'i p's dimara Jesus.

21 Mahgmbi 'yembyg ja'i ra Jesus:

—Gammaga, 'neg gui hyonju. Guituhs, pe himma
hoquitho ni ts'oquihs. Nup's ha gda magd, hinda
z&a gul tenngahu.

22Yg judio p'uya, di n'yembi:

—¢Ua da za di nhyose nu, ngue hinda za ga
tenhnu ha di ma?

23 Mi nya ra Jesus, mahgmbj 'yembi:

—Nu'ahy, gy mmenguhus ua ja ra ximhai.
Pe nugd dra mmengugd mahets'i. Nu'ahu gyg

mmenguhu uajarahai, pe nugd hindra mmenguga
ua ja ra ximhdi. 24 Janangue nugéa di xi'ahu ngue
gui tuha ng himma hoquitho ni ts'oquihua. Guehna
hingui nhohni ts'oquihu na ngue hingui ec'sigahu
ngue di mma te'ogui.

25 Bi t'dnnbuya, bi t'embi:

—¢Pete'o'i p'uya?

Mi dahra Jesus, bi 'yembi:

—Ya xtd xi'ahu m'met'o te'oga. 26 Xangu mi'da yg
hyadazagaxi'ahu, 'ngdaza gahats'ahura gienda.
Pe nuna ra hya di xicd yg ja'i ua ja ra ximhi,
guehnarahya digde mman'a to ba penngui, pe gue
majuani ra hya mman'a.

27 P¢ himbi dinyg mmui yg ja'i ngue guehna ra
Papaimma. 28 Janangue bi 'yembi:

—Nu'mg ga cuathu ra pont'i ra N'yohu bi 'ye
mahets'i, gui pahmu te'ogd p'uya. Hinda za ga
sdnse ra hya ga mma. Nuna ra hya xdnngagui
ra Papd, guehna di mmanga na. 29 Porque di
n'yoga'be'a to bd penngui. Nugé hingui hegase ma
Pap4, porque nu te nnu manho, que'a zant'a di
@t'a.

30 Mi manna ra hya na p'uya, xangu yg ja'i bi
'yeC'ei ra Jesus.

Bi manna Jesus ndana gue'a yg basi Oja.

31Ra Jesus bi 'yembyg judio xi 'yec'si:

—Nu'mg hingui hyehmu na ra hya di xi'ahus ya,
majuani ngue gue'ahu ma xadi'ahu 'ma. 32 'Ng gui
pahmu xanho na ra hya majuani. Nuna ra hya
majuani p'sya, guehna da yan'ahu na.

33 Mi dahyg ja'i, bi 'yembi:

—Nugéhe yg mbom'meto gdhe ra Abraham. 'Ne
hinjam'mg to xta gt'e ngue ma hmuhe. ;Hanja'a gui
mma ngue gui ena da ma nhyanigahe?

34Nuna ra Jesus bi 'yembyg ja'i:

—Majuani di xi'ahu ngue nu to ga gtra ts'oqui,
guehya ya xa mbent'ui ra ts'oqui ya. 35Nu ra ja'i
ngue ra hmiquitho, 'bup's jard ngu ra hmu, hingui
zamp's ja ra ngu na ra hmiqui. Pe nu'a ngue ra
ts'unt's ra hmuy, zamp's ja rd ngu'a. 36 Janangue
nuya, nu'mg ngue da yan'aha ra Ts'unt's Oja, ya
majuani ga nyamhmu 'mg. 37 Nugéa di padi ngue yg
mbom'meto'ahu ra Abraham. Pe gui nne gui hyoju,
porque hingui nnu manhohu ra hya di mmanga.
38Ya d4 xi'ahu te gd di nnugd p'a bi 'buhma Papa.
Penu'ahu gadisiguetho gui gthu'a te Xi'a ni papahs.

39 Mi dahyg ja'i p'uya, bi 'yembi:

—Nu'a ma papagdhe gue'a ra Abraham.

Mahgmbi 'yenna Jesus:

—Nu'mg ngue dyg basi'ahu ra Abraham,
dague'a te bi 'ygtra Abraham gui 'ygthu 'me.
40 P¢ nuya gui nne gui hyoju. Conque di xi'ahu
ra hya majuani, nuna ra hya di gcd mman'Oja,
guehna di xi'ahu na. Pe nu'a gui nne gui 'ygthu ya,
hinga ngu'a bi 'ygtra Abraham. 41 Nu'ahu gui gthu
tengutho ¢'ni papahs.

Mahgmbi 'yenye ja'i p'uya:

—Nugadhe, hindyg thimbasitho gdhe. N'nat'a ma
papagihe 'bui, gue'a Oja'a.

42 Mahgmbi 'yenna Jesus:

—Nu'mg ngue nmajuani ngue guehna Oja ni
papahy, gadi macje 'mg@. Porque nugéd da ecd p's 'bu
Oja, 'ng ya di 'bucua ya. Hinda sdnse ngue da gcua,

sinoque Oja ba benngui. 43 jHanja ngue hingui sa
gui timhmu nara hya di mmanga? Hingui timhmu
hanja ra hya, porque hingui nne gui 'yghmu na ra
hya di xdn'nahu. 44 Nu'a gui nngpa papahy, gue'ara
zithu'a. Nu'a ra hya nnu manho na p'sya, guehna
gui nne gui 'ygthu na. Nuna ra zithu, guehna
ra hyote na asta guep's ba fudi. Hinjam'mg di
mman'a te majuani. Nu'mg ya, ga ra fehni ga ya.
Ga ra hyase ga ya porque ra fechni. 'Ng guehna
nngpa papd's to mmanna fehni na. 45 Pe nugéa
ngue majuaninara hya di xi'ahs, hingui ec'sigahu.
46 Gatho'ahu ya, hinjonda bgni da 'yengui ngue ja
ma ts'oqui. Xi'mg ngue majuani ra hya di xi'ahu,
¢hanja ngue h_ingu_i gC'eigahu 'm@? 47 Nu'a ra basi
Oja ya, gue'a di ho da 'ygde te mman'Oja'a. Pe
nu'ahu ngue hingyg basi'ahw Oja, janangue hingui
nne gui 'yghmua ra hya mman'Oja.

Ya mi 'bwhra Cristo hante di m'mwhra Abraham.

48 Mi dahyg judio p'uya, bi 'yembra Jesus:

—Ni 'yup's te di mmangdhe ngue gra mmengu
p'wjara hdi Samaria, nu'i gui n'youi ra ts'onthi.

49 Mi dahra Jesus, bi 'yembi:

—Hin teni ts'oqui di n'yoga'be. Nu'a te di gt'a,
di nnu mansugd ma Papda. Pe nu'ahs hingui nnu
mansuju. 50 Nuga hindi honi ha di nu mansugyg
ja'l. Nuna Oja go honngui ha di nu mansugé yg ja'i
na. 'Ng haxta ra giienda Oja ya, te'o ngue hingui
sugui. 51 Nugad majuani di xi'ahu ngue nu to grpa
masu ra hya di mmangd, guehnaraja'i hinjam'mg
da du na.

52 Mi dahyg judio p'uya, bi 'yembi:

—A nuya4, dadi seguragahe ya ngue gui n'youi
ra ts'onthi. Xi ra Abraham 'ng gatho mi'da yg
pongahya xa m'mui, ga Xxa ndu. Nu'i p'sya gui gna:
“Nu'atoda'ygrpamasurahyadi mmanga, guehna
raja'i hinjam'mg da du na”, gui ena. 33 ;Uaman'na
goma da'i ngue'a ma papagihe Abraham? A nuna
bi du. 'Nehyg pgngahya xa m'mui gi xa ndu. ¢Te'o
gui gna ngue gue'e 'm@?

54 Mi dahra Jesus, bi 'yembyg ja'i:

—Nu'mg ngue go gdi honi ha di nu mansuga
yo ja'i, hinte di muui 'mg esci yg ja'i 'm@. Pe
nu'a honi ha di hnu mansugd, guehna ma Papaga
na. Nund gui ena ngue ni Ojahu. 55 Pe hingui
pahmu na p'wya. Nuga go di pacd na. Nu'mg ga
ena ngue hindi pacé Oja, Xquet'a di fehnigd 'me
tengutho'ahu ngue gyg fehnihu. Pe nugd majuani
di pacé na, ng di grpa masu te xiqui. 56 A nuna ma
mboxitahu ra Abraham, bi johya na ngue mamba
gp's ra pa ga s@cd ua. Bi badi hanja, janangue
egmmei bi johya.

57Mi dahyg judio p'uya, bi 'yembra Jesus:

—Tobe hingui 'bu'a nyote ma'det'a njeya, 'ng go
gui 'yena ga nu ra Abraham.

58 Mi dahra Jesus, bi 'yembyg ja'i:

—Majuani di xi'ahu ngue ya nmi 'buca hante di
m'mshra Abraham.

59 Bi guxy@ do yg ja'i p'uya, ngue da mundo ra
Jesus. Pe ra Jesus bi thop's made ha 'buhyg ja'i, bi
bgmp'y ja ra nija, bi ma.

9

Ra Jestuis bi 'ygthe n'na ra n'yohw ngue ra xada.

1 Nup's ni nthohra Jesus, bi nu n'na ra n'yohu
ngue ra xada asta gue'mg mamba mi. 2 Bi 'yédnya
yo Xadi p'uya, bi 'yembi:

—Ague gra xdnnbate, ¢hanja ngue ya ra xada 'mog
mambd mihna ra n'yohua na? ¢Ndana gue'a ja ra
ts'oqui, guehna ra n'yohus, ua ra pap4d, ua gue ra
mama ja ra ts'oqui ngue bi njap's?

3Mi dahra Jesus, bi 'yena:

—Hin'i nxddd na ra n'yohu ngue conna ts'oquise,
ogue ra ts'oqui ra papa ogue ra mama. Sinoque bi
nxdda parangue connd nguehnu da fadinguejara
ts'edi Oja ngue te da 'ygrpe. *Mgnte jap'a ra tiempo
ya, jatho ngue ga grpabi rd 'befi'a to ba penngui.
Porque da 'yehra pa ngue ya himma nza te ga pefi.
> Megnte di 'bucua ja ra ximhai, ma ga gt'e ngue da
Xohyg mmui yg ja'l.

6 Mi juadi bi manna ra hya na, bi zo'a héai ra
jini ra Jesus. Bi 'ygtra bghdi conna jini, bi gospa
maxgts'e yg da ra xada. 7 Bi 'yembuya:

—Ni ma ya, bd nxuda p's ja ra dehe Siloé —bi
'yembi.

Nuna ra Siloé ga mbgni ngue “Bi 'benhni”. Nuna
ra xada bi ma ba nxuda. Mamba pengui, ya zg yg
da. 8 Anu'u yg besino p'uya, 'ne hmi'daygja'i yami
padi ngue mara xada, ga di n'yembi:

—¢Ua hinga guehna ra nhyaxa limosna na?

9Mi'da ygja'i p'uya, bi 'yena:

—Guehnu.

Pe mi'da ygja'i bi'yena:

—Guehnu p's gul nequy, pe gue hinga guehnu.

Pe nuse na mara xada p'uya, bi 'yena:

—Ah4, go guecd —bi 'yena.

10Ya bi t'dnnbuya, bi t'embi:

—¢Hanja ngue ya zg ni da ya 'm@?

11Bi'yenna mara xada p'aya:

—Nuna ra n'yohs ni hu ngue ra Jesus bi 'yatra
bghéi. Bi goscagui ma da. Bi'yengui: “Ni map's ja
ra dehe Siloé, ba nxuda”, bi 'yengui. D4 maga p'uya
ngue dd nxudd, pe 'bexpinzg ma da 'mg ma nxuda.

12 Bi t'annbuya, t'sembi:

—¢Hapu 'buhna ra n'yohu gui mmanya?

Bi'yembuya:

—Hindi pacd —bi 'yembi.

Yo fariseo bi 'yogrpa ra nt'dnni na mard xdadd.

13 Bi ts'ixpu 'buhye fariseo na mard xada p'uya.
14Ra pa ngue ra ts'dya 'mg mi 'ygtra bghdi ra Jesus
ngue bi xojpa yg di ra xada. 15 Nuya yg fariseo
p'eya, Xquet'a bi 'yin'na mard xdda ngue ha bi nja
ngue ya zg yg da. Bi 'yembuya:

—Bi gosca ra bghdi maxgts'e ma da. D4 ma da
nxuda p'uya. A nuya, ya zg ma da ya.

16 Bi 'yen'ida yg fariseo p'uya:

—Nuna ra n'yohu bi 'yg'na ra hya na, hingra
m'menhni Oja na, porque hingui supra pa ngue ra
ts'aya.

Mi'da p'uya, bi 'yena:

—Anu'mg dijarats'oquinaran'yohuana, hinda
zéa da 'ygtya yo milagro or'mg.

Ya di njun'mahyase p'a yg ja'i p'uya. 17 Mahgmbi
t'dn'na mara xada p'aya, bi t'embi:

—Xi'i n'yg, ¢te gui mma nguehna ra n'yohu bi
xXoc'anida?

Nuna mard xada p'aya, bi 'yena:

—Nugd dienangue ra pgngahya Ojanaran'yohu
na.

18 P¢ yg hmu y@ judio, hingui ec'si ngue mara
xada na ra n'yohs yaui. Bi 'yeC'el, ja gue'mg mi
zonnbabird papa 'nghra mamana mard xada. 19Bi
'yannbuya, bi 'yembi:

—¢Ua guehna ni ts'unt'wui na 'bucua, nuna
t'embi ngue ya ra x4dd 'mg mambd mi? ;Hanja
ngueyazg yg da ya 'me?

20Bi 'yen'a rd papa nghrd mama p'aya:

—Di padi ngue guehna ma ts'unt'sv'be na. 'Ng ya
ra xadd 'mg mamba mi. 21 Pe nuyd, hindi pa'be
hanja ngue ya z¢ yo da ya. Ni xindi pa'be to bi
'yothebi yg da. Dami 'yanschu. Ya ra dan'yohw, da
xi'asehu hanja.

22 Nuna ra papa 'nghra mama na mara xada, bi
manna tengu na ngue supyg hmu yg judio. Porque
ya xi nheca hya ngue da dujpabi ra thuhu p's ja
ra nija'a to da ma ngue ra Jesus gue'a ra Cristo'a.
23 Janangue nguna bi man's yg daja'i p'aya, ngue
bi 'yena: “Yanschws, ya ra dan'yohs, da xi'asehu
hanja”.

24 Nu'ws yg¢ hmu yg judio, mahgmbi zon'na ra
n'yohu mara xada. Bi 'yembi:

—Hgnt'a Oja gui 'yespabi ngue bi nzg ni da.
Nugéahe di pahme ngue jara ts'oqui na ra Jesus.

25Bi'yen'mg mi da p'uya:

—Nugé hindi padi ngue'mg ja ra ts'oqui ogue
hin'na. Hgnt'a di padi ngue nuga nmara xada, ne
ya zg ma da ya.

26 Mahgmbi t'dnnbuya, bi t'embi:

—¢Te 'be'a bi ja'i? ¢Te bi 'yat'e para ngue bi nzg
ni da?

27Mi da p'uya, bi 'yena:

—Ya xta xi'ahs, 'ne hingui grcahus masu. ¢Hanja
ngue mahgn'a gui nne ga xi'ahu ya? ¢Uague guinne
ngue ne'ahu dyg xddi'ahu na ra n'yohu na?

28 Bi zu p'uya, bi 'yembi:

—Nu'i go ra xadi'i na ra n'yohu na. Pe nugihe
yo xddigdhe ra Moisés. 29 Nugdhe di pahme ngue
bi nyaui Oja ra Moisés. Pe nuna ra n'yohus na,
hinjongui padi haps ra mmengu na.

30Bi 'yen'a ra n'yohu p'uya:

—Xquet'a guehna ngue nna 'ygthogd naya, ngue
hingui pahmu hapu ra mmengu na, pe bi xogagui
ma dé. 31 Conque di pahmu ngue nuna Oja, hingui
¢@'m@ NZo'w y@ ja'l ja y@ ts'oqui na. Pe nu'mg nzo's
yo ja'i thanne 'ng grpabi ra paha, i gde. 32 Asta
guehyg pa xa thogui hingui t'eéde ngue da bon'a
n'na ra n'yohus da xojpa yg di n'na ra xada asta
gue'mg mamba mi. 33 Ngue'mg hindrda m'menhni
Oja naran'yohu na, hinda za te da 'yat'e.

34Ya bi t'embuya:

—Nu'i gé ra ts'oqui gni 'bul asta gue'mg gamba
mi, 'ng go gui 'yena gui xdnngahe —bi t'embi.

Bi hygn'a thi p'uya.

T'smbingue xddd yo ja'i ngue njot'i yg n'yomfeni.

35 Bi bahra Jesus ngue ya bd then'a thi p'a ja ra
nija na mara xada. Mi ntheui p'aya, bi 'yembi:

—¢Ua gui ec'eibi rd Ts'unt's Oja n'yg?

36 Bi 'yenna n'yohu p'uya:

—Te'o'a p'uya grd hmu, n'namhma ga ec'siga
—Dbi 'yembi.

37Mi dahra Jesus, bi 'yembi:

—Ya gul nnugya. Go guecd di nyaui ya —bi
'yembi.

38 Nunaran'yohu p'uya bi ndantyghmu p's 'béhra
Jesus, bi 'yembi:

—Nuya gra hmu, di ec'el'i ya.

39 Mi nya ra Jesus, bi 'yena:

—Da ¢céd ua ja ra ximhdi, n'namhma ngue nu'a
yo Xada di nzg yg dd. A nu's ena ngue zg yg da
p'#ya, tengutho 'mg di xada's.

40 Nu'u 'da yg fariseo mi 'bép'a p'uya, mi 'yade te
mmanna Jesus. Bi 'yembi:

—¢Ua gui ena ngue 'ngcdhe dyo xddagahe?

41 Mi dahra Jesus, bi 'yembi:

—Nu'mg ngue gyg xadahwy, hindi ja ni ts'oquihu
'mg. Pe nuya ngue gui ena ngue zg ni ddhwy, ya gul
padingue ja ni ts'oquihu ya.

10

Bihysjpaygfot'eya de'yo'ara hya bimanna Jesus.
1 Majuani di xi'ahu, nu'a hinni yurbu ja ra gox-
thi fat'e yo de'yo, sinoque ni nexman'na nguadi,
guehna ra bede'yo na. 2 Pe nu'a ni yurbu ja ra
goxthi fat'e, gue'a ra ménde'yo'a. 3 Nu'mg bi zghg,
da xojpa ra méngoxthi da yut'ambo. Nu's yg de'yo
p'uya, parpabird hya. Inzohyg de'yo conyg thuhu,
da gucathi p'uya. 4 Nu'mg bd jujma xdts'e ra fot'e
gatho's y@ de'yo p'uya, ni 'bet'o p's ni ma yg de'yo.
Yo de'yo p'uya tenni porque parpabi ra hya. 5 Pe
nu'a hingui parpabi ra hya, hingui ten'na. Hante
'da 'mg bi ny, porque hingui parpabi ra hya.
6 Bi hyoni te gui hyejpa ra hya bi xihyg ja'i ra
Jesus. Pe nu'u nzofo himbi dinyg mmui te ni bgnna
hya bi xifi.

Nunara Jesus, guehna ra hoga mdnds'yo na.

7Bisigue bizohyg ja'i ra Jesus, bi 'yembi:

—Majuani di xi'ahs, guecd tengutho n'na ra
goxthi ni yutyg de'yo. 8 Gétho's yg médi bi m'mu'a
m'met'o hante ngue ga ma gcd, hinni yurbu ja ra
goxthi, gue's yg bede'yo's. Janangue himbi 'ygrpa
ma su yg de'yo 'mg nzofo. 9 Go gueca tenguthon'na
ra goxthi. Nu'a ga japa da thogui, gue'a di nyan'a.
'Ne da 'yat'e tengutho n'na ra de'yo ngue ni yut'i, ni
bgmp'a ja rd fot'e, 'ne tini te si.

10 A nu'a ra bg, hgndrd mfe ga 'yo'a, di ummaho
dyg de'yo. Pe nugd da che para ngue di nja'ahu ra
'da'yo te, ng gui m'mumma pahdhu. 11 Nuga gueca
tengutho n'na ra hoga minde'yo. Nu'a ra hoga
mdnde'yo ennd te ngue nyanyg de'yo. 12 Pe nu'a
ra madi ngue ra hmiquitho, hinga gue'a ra madi
ngue yg de'yo'a. Porque hingra mmeti. Nu'mg
bi nu ngue ba ¢p'u ra zate, da zop's yg de'yo, da
'dagui. Ra zate p'uya, di bentyg de'yo, di n'uen's
hindi bent'i. 13 Nuna ra n'yohu na, 'dagui porque
ngue ra hmiquitho. Hingui tu rd mmui 'mg te da
jayg de'yo.

1415 Nugd guecd tengutho nna ra hoga
mande'yo. Nuna ma Papagé paca na, nuga xquet'a
di pacd na ma Papd. Njarbutho ya, di pacé gatho'u
ma de'yo. Da gue'sn p'uya, Xquet'a paqui. 'Ng di
engd ma te ngue di nyangé's ma de'yo. 16 Xquet'a
'‘bup's mi'da ma de'yo ngue hingyg n'youi ya
'‘bucua. Xquet'a jatho ngue ga mma si, 'ng da
'yvg'mg da zofo. Ya n'na 'buitho di nja p'aya, 'ng
n'na dra ménde'yo di m'mui.

17 Nuna ma Papd di macé na, porque di enga
ma te connd nguehma de'yo. A nugd da za ngue

mahgnga m'mui. 18 Pc nu'mg ga nnegd, hinjonda
hyogui, pe di nnese ngue di enga ma te. I ja gra
ts'edi ngue dadi unga ma te, 'ng ja gra ts'edi ngue
mahgnga m'mui. Nuna ya, guehna ra hya bi xica
ma Papd na.

19 Nu'mg mi 'yshyg judio na ra hya na p'uya, ya
hinga 'da'igu mma. 20 Xangu yg judio bi 'yena:

—¢Hanja ngue gui grpahs masu te mmanna?
Nuna dilocobi ra ts'onthi n'youi na —bi 'ygna.

21 Mi'da y@ judio p'aya, bi 'yena:

—Pe nu'mg ngue di n'youi ra ts'onthi, hinda za
da ma tengu na ra hya na 'mg. A nu'a n'youi ra
ts'onthi, hinda za da 'ygt'e ngue di nzg yg da yg
xada'a.

Nu'uw yg judio himbi nu manho ra Jestus.

22 Mi ja y@ se'ye'a ra ora'a. Ya di nsd yg ja'i p'u
Jerusalén ngue di nsdnnigo p'« ja ra nija. 23 Nuna
ra Jesds, nup's ja ra ngun'yu nija ni hu ngue ra
Salomodn, ja 'yop's. 24 Nu's y@ judio bi mésra Jesus,
bi 'yembi:

—¢Ua gul nnepe ngue Xggue ga ra tiempo di
'yot'itho ma mmuigdhe? Nu'mg ngue gue'e gra
Cristo, n'na nditho dami xicje njuani.

25Mi dahra Jesus, bi 'yena:

—Ya di xi'ahus, pe hingui ec'sigahu. Nu te ga gui
nnuhu di ¢t'4 connd nguehra ts'edi di 'daca ma
Papa4, ja di nequi p's na ra hya di xi'ahu ya. 26 P¢
hingui ec'sigahu, porque hinga gue'e ma de'yo'ahu,
tengutho ra hya ya xtd xi'ahu m'met'o. 27 Nu'u
ma de'yogd, xa mbarcatho ma hyaga's. A nuga
p'uya, xquet'a di pathoga ndana gue'a ya ma de'yo.
Nu'mg bi nugéd ma de'yo, tenngui. 28 Nuga ga unna

ra 'da'yo te para zantho's ma de'yo, 'ng hinjam'mg
di m'medi. Porque hinjonda guasca p's ja ma 'ye.
29 Nu'a ma Papa bi 'dacd's. Hinjo mman'na tengu
na, 'ng hinjonda guaspabi p's ja rd 'ye ma Papa.
30 Tengutho ma Papdgéd, xquet'a di njada p'uya.

31 Yg judio p'uya, mahgmbi go yg do ngue da
mundo ra Jesus. 32 Pe¢ mi nya ra Jesus, bi 'yena:

—Ni hmi ni ddhu hapu di gt'da xangu yg cosa
xanho connd nguehra ts'edi di 'dacd ma Papa.
¢Ndana gue'a ya yg hya ya ngue gdi pundogahu ya?

33 Mi dahyg judio p'uya, bi 'yembi:

—Nu'u y@ cosa xanho gui gt'e, hinga gue'a gda
pundo'ahe'a. Sinoque gda pundo'ahe ngue hingui
supra xudi Oja, co nuna ra hya gui mma. Conque
nu'i gra ja'itho tengutho gahe, 'ng sé gui ena ngue
go 'da'igu'aui Oja.

34 Mi dahra Jesus, bi 'yena:

—I nt'ot'i p's ja ra ley gui cahu ngue bi 'yen'Oja:
“Nu'ahu, entho Oja'ahw”, bi 'yena. 35 'Ng guil
pahmu'a te nt'ot'i p's ja ra Maca Libro, hinjonda
za da gon'a te mmamp's. A nuna Oja, bi ma ngue
nu's yg ja'i di fatrd hya, tengutho Oja'a. 36 Xi'mg
ngue b gxca Oja ngue ba penngd ua ja ra Ximhadi,
¢ua da za gui 'yemhmu ngue hindi supa ra xudi
Oja ngue'mg di mma ngue rd ts'unt'ugui Oja? 37 A
nu'mg hindi sa ga ¢t'a yg cosa tengutho gr'ma
Pap4, 'yo gui ec'cigahu 'mg. 38 Pc nu'mg ngue sa di
gt'e tengutho @t'a, madague'a hingui ec'sigahus, pe
dami 'yec'sigahu co nu'a te di gt'e. Ja gui pahmu
P's, N ja da dimp's ni mmuihe ngue ma Papa di
n'yo'be.

39Conunarahyabi manna Jesus, mahgmbjne yg
ja'i xti bent'i ngue xta ngot'i, pe himbi z4, porque
'bexpi ma.

40 Mahgmbi mengra Jesus ngue i ma man'na
nguadi ra dathe Jorddn, ha mambi @tra nxixya
m'met'o ra Xuua. Ja bd n'yop's p'uya. 41 Xandgngu
y@ja'i bi ma ba nura Jesus. Di n'yembyg ja'i:

—Majuani ngue ra Xuua hin tema milagro bi
'ygt'e, pe nu'a te gdma hya bi manna Xuua conna
nguehra Jesus, gad majuani.

42 Ja bi 'yec'el p's xangu yo ja'i ra Jesus ngue
majuani guehna ra Cristo na.

11

Bidu ra Ldzaro.

1Mi 'bu'a n'na ra n'yohua madi hyenni ni hu ngue
ra Lazaro ra mmengu Betania, ja ra hnini mi 'buhra
Maya connd juhue Marta. 2 Nuna ra Maya, ra nju
na ra Lazaro madi hyenni. Guehna bi duxra aceite
mazihotho ga yuni ngue bi gospa yg gua ra Hmu
Jesus. 'Ne bi dujpi conyg xta. 3 Nuya yg@ nju ra
Lazaro, bi mennba ra hya ra Jesus, bi 'yembi:

—Ague gra Hmuy, xan's ni amigo gadi nsixui —bi
'yembi.

4Mi 'yghna ra hya bi 'bennba ra Jesus, bi 'yena:

—P¢ hinga hyembra n's na ra Lazaro ngue da
hyo. Sinoque ja da bap's y@ ja'i ngue maguese Oja.
'Ne da bahyg ja'i ngue xquet'a maguese ra Ts'unt'a
Oja.

5 Nuna ra Ldazaro, conna Marta, conna Maya,
nna ngu nna, egmme madi mahra Jesus.
6 Madague'a bi 'ygde ngue madi hygnni, pe ba

m'mehma nyopa p's ha mambi 'bui. 7 M'mefa
p'aya, bi 'yembyg xadi:

—Ma ga mmaha mahgn'a Judea ya.

8 Nu'u yg xddi p'uya bi 'yembi:

—Ague gra xXadnnbate, conque ja Xma ngue-
hya nne da hyo'i y¢ hmu yg¢ judio ngue xtaba
mmundo'i, ng mahgngui nne gdi ma p'uya.

9Bi hyecra hya bi xihyg xadi ra Jesus, ngue tobe
him mani zgnna ora p's da du. Bi 'yembi:

—¢Ua himma juani ngue 'de'ma yo ora ja ra
nyot'i 'mg ma pa? A nu'a 'yo ngue ra pa, hinha di
fets'e, porque ga 'yora nyot'i di yot'ua ja ra ximhai.
10 Pe nu'me to 'yo xui, di fesra gua, porque hin'yu
ra nyot'i p's ni ma.

11 M'mefa p'uya, bi 'yenna Jesus:

—Nuna ma amigohu ra Lazaro bi aha. Pe ga ma
aga ya.

12Nu'a yo xadi p'uya, bi 'yembi:

—Ague gra Hmuy, nu'mg ngue bi aha, ya hinte da
ja 'mg.

13 Bi ne xta mmanna Jesus ngue ya xi du ra
L&zaro, pe nup'a i benyg xadi, bi 'yembi ngue mma
ngue bi atho. 14 P¢ njuantho bi man'a m'mefa te
nne xta mmanna Jesus. Bi 'yembi:

—Ya bi du ra Lazaro ya. 15 Para ngue nu'ahu ya,
ya xanho ngue hin dabi 'bucd p's 'mg mi du ra
Lazaro, porque nuya manmnatho gui 'yec'sigahu ya.
Nuya ga ma nuhu ya.

16 Nuna ra Toma t'embi ngue ra cuate p'uya, bi
'yembyg mmixadihu:

—Ma 'da gda mmaéaha ya, n'namhma ngue 'dap's
dani thoju nu.

Ra Jesus da 'yot'e ngue di nja ra mbgnnate, 'ng di
unna 'da'yo te.

17Bi zgn'a Betania ra Jesus, pe ya ra gupa xi ma
nt'dguira Lazaro. 18Nup'ujara hnini Betania, como
yo kildmetro made gui nhyacui Jerusalén. 19Xangu
y@ judio xi ma ngue badi zengua ra Marta conna
Maya, di hojpa yg mmui ngue ra ida bi du. 20Nuna
ra Marta 'mg bi badi ngue ya mmap'u ra Jesus, bi
ma bi c'at'ui. Pc ra Maya bi gop'u jard ngu'a. 21Ra
Marta bi 'yembra Jesus:

—Ague grd Hmu, nu'mg gdi 'bucua, hinxta ndu
ma idagd 'mg. 22 Pc nugé di padi ngue di 'da'i Oja
te ga gui 'yapi.

23Mi dahra Jesus, bi 'yembi:

—Nu ni ida di bennate'a.

24Bi 'yenna Marta p'uya:

—Ah4, di padi ngue nu'mg ra pa ra nzegui,
mahgndi bennate yg dnima.

25Ra Jesus bi 'yena:

—Go ga gt'd ngue di bgnnate yg dnima, ne ga
unna 'da'yo te. Nu'a da 'yeC'eigd, madague'a xta
nduy, pe hgndi bennate. 26 Anuyd,nu'uygja'i 'buhya
'ng gC'gigui, ya hinjam'mg da duy, ya ja ra 'da'yo te
y@ja'l. ¢Uaguliec'eina dixi'iya?

27Ra Marta p'uya bi' yena:

—Aha4, gra Hmuy, di gc’ slga ngue gue'e gra Cristo,
rad Ts'unt'w'i Oja nu'a mi ja ngue da gcua ja ra
ximhai.

Ra Jesus bi nzomp's ha nt'tgui ra Ldzaro.
28 Mi juadi bi manna ra hya na p'sya, nuna ra
Marta bi ma ba zo rd juhue Maya. Bi xifi njanate,
bi 'yembi:

—Ba gp'u ra Xannbate. Ba pen'na ra hya ngue bi
nzo'i'na.

29 Nu'mg mi 'yghra Maya ngue bi ts'ofo, bi nan-
gui, bi ma ba nu ra Jesus. 30 Nuna ra Jesus, tobe
hin mani yut'ambo ra hnini, bi 'barpu ha bi ntheui
ra Marta. 31 Mi nu yg ja'i ngue bi nangra Maya,
bi bgni n'nahmantho, bi ma. Janangue xquet'a bi
ntetye ja'i p'uya, embi ngue bi ma dd nzomp's bi o
ra dnima. 32Bi ma ra Maya p's mambi 'béhra Jesus.
Bi ndantyghmu p's ha 'béi, bi 'yembi:

—Ague gra Hmu, nu'mg ngue gdi 'bucua, hinxta
ndu ma idaga 'mg.

33 Nu'mg mi nu ra Jesus ngue zonna Maya co
e yo judio ni n'youi, bi dér'man's ra mmui p'uya.
34Bi 'ydnnbuya, bi 'yembi:

—¢Hapu nt'dgui ya? —bi 'yembi.

Mi da p'uya, bi 'yena:

—Ague gra Hmu, ba ¢he gui nnu.

35Xquet'a bi nzonna Jesus. 3¢ Di n'yembyg judio
paya:

—Ya gui nnuhu te gtya. Ja di nequi p'aya ngue
janjuani ngue madi madi.

37Bi'yen'i 'da yg@ judio p'uya:

—A nund, ngue bi za bi xojpa yg da ra xada, ra
nzegui xta nza xta 'ygt'e ngue hinxtd ndu ra Lazaro.

Ya bi bsnnate ra Ldzaro.

38 Mahgmbi dédr'man's rd mmui ra Jesus. Bi
guarbu ja ra 'bido o ra dnima p'sya ngue da hyajpa
ra ndgdo nngpa njo'mi. 39 Bi 'yenna Jesus:

—Dami hyacju ra do —bi 'yena.

Bi'yenna Marta nuna ra nju ra dnima p'aya:

—Ague gra Hmuy, ra nzegui ya yunya, porque ya
ra gupa nt'agui ya.

40 Mi dahra Jesus, bi 'yembi:

—Uangui di xi'i ngue nu'mg gui 'yeC'eigui, gui pa
p'eya ngue maguese Oja.

41 Mi ma nthaqui ra do p'aya. Bi ngs'maya ra
Jesus, bi 'yena:

—Ma Papa'i,dadijamammadi'ingue guig'mg di
nzo'i. 42 Nuga di padi ngue zant'a gui ¢'mg di nzo'i,
pe dd manga na ra hya na nnamhma ngue nuya
y@ ja'i 'bucua, da 'yec'sl ngue go gua penngagui ua.

43 Mi juadi bi manna ra hya na p'uya, bi matra
anima, bi 'yembi:

—Ague Lazaro, ba pgmp's gui 0 —bi 'yembi.

44 B4 nangra anima p'uya, bad gp's, bd m'mat'i yo
ulu yg 'ye conyg gua. Ra hmi p'uya ba n'youi ra
njo'mi. Ra Jesus bi 'yembyg ja'i:

—Dami xehmi ya, thghmi p'uya, da ma.

Binheca hya yg ja'i p'wya, ngue di bentra Jestus.

45 Nuya yg¢ judio mi 'bup'a ja rd ngu ra Maya mi
nu te bi 'ygtra Jesus, gue'a i 'yec'si'a p'uya. 46 Pe
mi'da yg judio, bi ma bd xihyg fariseo te bi 'ygtra
Jesus. 47 Nuya yg fariseo p'sya conyg hmu yg
mmadcja, CO ng'v Y@ n'yohu 'bet'o ngue yg judio, bi
'yotra dajunta. Di n'yembi:

—¢Te 'be'a ja ngue ga gthu? Nuna ra n'yohu na,
xandgngu yg milagro gt'e. ¥ Nu'mg ngue ga hehmu
p's, g4 y@ ja'l da 'yeC'eli te mmanna. A nu's yg
ts'ut'abi Roma p'uya, da penhyg soldado ngue da
demhra maca nija ja ua, 'ng da 'ygtra sul ua ja ma
haihu.

49Bida'a n'na nc'ei ni hu ngue ra Caifds, guehna
ra hmu yg mmaécja'a ra jeya'a. Bi 'yembyg ja'i:

—¢Ua hingui pahmu ha di nja te ga gtha ya?
50 ;Ua hin gad_i umhmu ra giienda hanja? Man'na
xanho ngue n'na nc'sitho da du connd nguehy@
ja'l, hinda gue'angue di m'medi githo y@ja'i 'bucua
ja ma héihs.

51Pe nunara Caifas hingrd hyase nara hyabima,
sinoque Oja bi bennbi ngue ngu'a bi ma. Porque
guehnarajeyangue bingpa hmu yg mmacja. Bima
ngue ra Jesus guehna ja ngue da du conna ngue-
hyg judio na. 52 'Ne hinga hent's yg judio p'uya,
sinoque da du connd nguehygja'i 'bui ndap'a bi za.
Porque nne Oja ngue ndap'a bi za di m'muhyg ja'i
ngue dyg basi Oja. 53 Gue'a ra hya bi nja'a p'aya,
nu's yg judio mi nts'ut'abi, bi mudi bi nheca hya
ngue da hyo ra Jesus.

>4Janangue ya him mambi zgp's ha 'buhyg judio
ra Jesus, sinoque bi ma n'nanni n'na ra xequi ja ra
héai Judea. Ya mme ra nendapo, ja n'na ra hnini ni
hu ngue Efrain. Ja bd m'muhmu p's p'aya co 'nghyg
xadi.

55 Ya xmd nguerp'utho ra pa ngue ra ngo ptyo
judio, nuna gmbi ra pascua. Xangu yo ja'l bi ma
Jerusalén ngue dihocyo ts’ oqu1 p'#jaranija hante
dinjarango. 561'yoygja'i p'uya, ngue honna Jesus.
Nu'mg bi zgmp's nija di n'ydnni n'na ngu n'na, i
gna:

—¢Tep's gni bemhmu? ¢Ua da gcua ja ra ngo ra
Jesus, ua gue hin'na?

57 Nu's yo@ fariseo p 'wya, CO Neg'w yo hmu yo
mmaécja, ya Xi xihyg ja'i ya p'aya, ngue nu'mg to

da badi ha bi 'buhra Jesus, da ma. Porque bi ne di
'bentra Jesus ngue da got'l.

12

N'nara xisu bi gospa ra aceite ra Jesus.

1 Man'nato ma patho di nja ra ngo ngue ra
pascua. Bi ma ra Jesus bd sgn'a Betania rd ngu
ra Lazaro. Guehna ra Ldazaro bi 'ygtra Jesds ngue
bi bennate. 2Ja ba t'grpa p'a ra nts'ihme ra Jesus,
bi n'uite ra Marta. Conna Ldazaro 'dap's huhmi p'a
ja ra mgxa ngue sihmeui. 3 Nuna ra Maya p'uya
bd ha made litro ra aceite mahotho ga yuni, pe
xandgmmadi rd muui. Bi gospabi yg gua ra Jesus,
bi dujpi conyg xta. Bi yu'ambo ra ngu'a ga yunna
aceite. 4 Mi 'bup'u ra Judas Iscariote ra ts'unt'u
ra Simu. Guehna n'na nc'ei yg xadi ra Jesus, 'ng
guehna bi da na. Nuna ra Judas bi 'yena:

> —¢Hanja ngue himbi 'bd ra aceite, ngue xti
t'unna menyu yg hyoya? Porque xti 'ba ra aceite'a
te poxi hyu ciento ma pa ra nzabi.

6 P¢ nuna ra Judas hin'i mmanna ra hya na ngue
di tu ra mmui da méxyg hyoya. Sinoque bi manna
ra hya na ngue ra be. Porque go mafati ra buxa cu
ramenyuna. I peramenyunjitip'sjarabuxa. "Mi
nya ra Jesus, bi 'yena:

—Dami hyemhma, 'yo te gui mma. Porque nuna
ra xisu gui sui, ya mi pesra aceite xta ngosca ma
do'yo 'mg da n'yigui. 8 A nuya yg hyoya gui mma,
jap'a ra pa gui faxhu ya, porque 'daua gui 'buhmu
ya yg hyoya. Pe nugd ya himma ya'atho ra pa di
n'yohu ua.

Binhecahya yg ja'i ngue honda hyo ra Lazaro.

9 Xangu yg judio bi badi ngue bi 'bup's Betania
ra Jesus. Bi ma yg ja'i ba nu. Pc hinga hgntho nne
ygja'ingue da nura Jesus, sinoque xquet'a nne da
nu ra Lazaro nuna xi japi xi bennate p's mant'agui.
10Janangue bi nhecahya yg hmu yg mmaécja ngue
xta hyo ra Lazaro conna Jesus. 11 Porque nu'a i
bennate ra Lazaro, ya hep's yg mmijudioui yg judio
p'eya ngue go eC'si ra hya mmanna Jesus.

Biyurbu ja ra hnini Jerusalénra Jestus.

12 Nup'u ja ra hnini Jerusalén, xandengu y@ ja'i
b_i ma da nsannjgo ngue ra pascua. Ja bi bahyg ja'i
'mg mi hyats'i, ngue ya jangue da zgp'ajara hnini
ra ]esus 13Yg ja'i p'uya, bi dujpa yo xi yo palma bi
ma di c'at'ui ra Jesus. Bi muhra hmafi ygja'i p'uya,
iena:

—Nuna ra m'menhni Oja 'bucua, guehna tate na.
Oja di japhna ra dast'abi yg judio ba 'benhni.

14 Bi din'a n'na ra burru bi hyuxra Jesus. Ya bi
nja tengutho nt'ot'i p's ja ra Maca Libro ngue ena:

15 «“Ague gyg mmenguhu p ujara hnini Sion, 'yogui
suhua. Gui nnu ngue ba gp'uni dast'abihy, ba hyuxa
n'naraburru”. 16 Nup'sa rd mudi hingui pahyg xadi
ra Jesus hanja'a te gt'e. P nu'mg mi ma mahgts'ira
Jesus, ja bizo yg mmuip'uya, ngue nu'a te gaima hya
Xinja, ya mant'ot'i ngue ngu'a ja ngue di nja.

17 Nuya y@ ja'i n'youi ra Jesus, guehya bi nup'ua
bi japi bi bennate ra Lazaro, gd mmanyg ja'i te ga
Xi nurpi ngue gt'e. 18 Janangue bi ma yg ja'i ngue
di c'at'ui ra Jesus, porque pahyg ja'i ngue nu'a ra
milagro xi'ygt'e, hinjonda za da 'yat'e. 19Yg fariseo
p'uya, di n'yemsebi:

—Ya gui nnuhu ya, ya hingui sa te ga gthu. Gui
nnuhu ngue gi ni me yg ja'i ra Jesus.

Nuya 'da yg ja'i hingyg judio bi hyonna Jests.

20 Nuya y@ ja'i bi ma Jerusalén ngue da thanne
Oja 'mg bi nja ra ngo, n'youi p's 'da yg mmengu
Grecia. 21 Nuya p'uya bi guarbu 'bdhra Lipe nuna
ra mmengu Betsaida ngue ra hai Galilea. Bi 'ydpra
mate p'uya, bi 'yembi:

—Ague n'yg, di nne ga nyagahe ts'a ra Jesus.

22 Nuna ra Lipe p'uya, bi xihra Andre'a te sifi.
Nuna ra hya bi sifi, 'da i matho ga yoho ngue ba
xihra Jesus. 23 Nuna ra Jesus bi 'yentho 'mg mi
dadi:

—Nura N'yohu bi 'ye mahets'i, ya ni ma da zgnna
pa p's da hnu ngue maguese. 24 Majuani di xi'ahu,
ngue nuga, ja ngue da thogui, nNnamhma ngue
xangu yg¢ ja'i da dinna 'da'yo te. Tengutho n'na
zihmuda ra trigo, mente hinga nthuhu ra hmuda,
xquetho n'na mhmuda tho i ja. P nu'mg ya bi
thuhu, da bgxra hmud4, pe ya xangu yg trigo da
ma ma peti 'mg bi nja. 25 Nu ra ja'i honi ha di
mpommirandate, guehna di'behra te na. Penura
ja'iennd te uajara ximhai, guehna di t'unna 'da'yo
te para zantho na. 26 Nu ra ja'i nne da 'ygrcagui
ma pahd, da denngui. Nup's ha ga m'mucd, ja di
m'mup's. Nura ja'i da 'ygrcagui ma pahda, guehna
nnu manho ma Papaga na.

Bi manna Jesus ngue ya ni ma da tho.
27 Anuy4, hindi padi te ga atya. ¢ Tenj 'be'ajangue
ga mma? Ya hingui si ngue ga gna: “Ma Papa'i,
dami yangui ngue'a te ja ngue ga thogui”, ga gna.

Porque ya dé ecé'a, ngue nu'a te ja ngue ga thogui,
ga thomhmaga'a.

28 Bi 'yemp'uya:

—Ague ma Papa'i, da fadi ngue mague'ase'i ya.

Nu'a ra ora'a p'auya, bi t'egde ngue ba nya Oja
maya, bi 'yena:

—Ya xa nja'a te di fadi ngue maguecsegui. Pe
mahgnga gt'e ngue da fadi ngue maguecsegui ya.

29Nu's y@ ja'i mi 'bép's, bi'yade ngue ba nya Oja
maya, pe emthobi ngue ra nginj'a gde. Mi'daygja'i
p'uya, bi 'yena:

—R4 anxe Oja i nzohnu —bi 'yena.

30 Mi nya ra Jesus, bi 'yembyg ja'i:

—Nuna ra hya bi t'ghya, himma partega p'as ngue
bi t'ghna ya, sinoque ni partehua na. 31 Ya ni ma da
Z@gnna ora da thaxra glienda ua ja ra ximhéi ya. Da
thejpa ra hya ra zithu di manda ua ja ra ximhai.
32 Nu'mg bi ma ma'bd'mi ra pont'i da nng'migé,
ndap's bi za, da denyg ja'i ma hyaga.

33 Bi manna ra hya na, ngue di opan'yu yg ja'i
tema forma di du 'mg bi tho. 34Bi 'yenyg ja'i p'uya:

—Ya xta @cdhe te nt'ot'i p's ja ra libro ngue ra
ley, ngue ra Cristo i 'bui para zantho. 'Ne nu'i gui
gna ngue ra N'yohu bi 'ye mahets'i, i ja ngue da ma
macuati ra pont'i. (Ndana gue'a'a ra n'yohu bi 'ye
mahets'i gul mmam'mg?

35Mi dahra Jesus, bi 'yembi:

—Nuy4, ya mits's dra pa gui hetha ua'a ja ngue
da xoc'a ni mmuiha ya. Nu'mg bi dini xanho ni
mmuihu na ra hya di xi'ahu ya, guehna ra hya gdi
n'yohu na. Pe nuna ra ja'i hinda ne da 'ygt'e te
di mmanga, guehna ra ja'i hingui padi te ga 'yo

na. 36 Dami 'yec'sihu na ra hya da xoc'a ni mmuihu
mente da za ga xi'ahs ha di xohni mmuihua. 'Ng
majuani da xoc'a ni mmuihu na ra hya na.

Mi juadi bi manya yg hya ya p'sya, bi ma ra
Jesus, hingui fadi ha i ma.

Nt'ot'i p's ja ra Maca Libro ngue yg judio hingui
eC'elra Jesus.

37 Madague'a xangu yg milagro bi nu yg ja'i bi
'yotra Jesus, pe hingui ec'ei te xifi. 38 Pe ya ja ngue
dangu'a dinja, tengutho ra hya bi 'yotra pgngahya
Isaias ngue bi 'yena: “Ague gra Hmuy, ¢ndana gue'a
bi begni ngue bi 'yec'el na ra hya da xicdhe ya?
¢Ndana gue'a pgni ngue da badi ngue ya uhra ts'edi
Oja ya?” 39 Ra Isaias xquet'a bi 'yot'i hanja ra hya
ngue himbi 'yec'ei ra hya yg ja'i, bi 'yena: 40 “Nuna
Oja bi gorpabi yg nthandi yg ja'i, n'namhma ngue
hinda hyeti conyg da. 'Ne bi gorpabi yg mmui,
n'namhma ngue hinda dimp's ja yg mmui hanja
ra hya. 'Ne hindi 'batyg mmuingue da den'Oja para
ngue hindi punnbj”. 41 Ra Isaias bi manna ra hya
na, ngue parpingue maguescra Jesus, janangue bi
ma hanja'a ra Jesus.

42 Co ngu'a xangu y@ judio ja yg cargo bi 'yec'ei
ra Jesds. Nja hingui xihyg ja'i ngue ec'ei, porque
su yg fariseo, i nne ngue hinda dujpa yg thuhu p's
ja ra nija. 431 ¢na ngue man'na xanho ngue da
nu manho yg ja'i, hinda gue'a ngue Oja da 'yembi
ngue xanho te gt'e.

Da ma ra castigo yg ja'i hingui sC'si te mmanna
Jesus.
44 Nuna ra Jesus bi ts'edi bi nya, bi 'yena:

—Nu ra ja'i ec'eigd ya, hinga hgngthogui ec'cigui
raja'i, sinoque xquet'a ec'ci'a ma Papa ba penngui.
45Nuraja'i hercé ya, tengutho 'mg go di het'a to ba
penngui. 46 Nugi guecd ga xoc'a ni mmuihu. D4 gcé
ua ja ra ximhdi, nnamhma ngue nu'a da 'yeceiga,
hindi m'mui tengutho ga 'buhyg ja'i 'yo mants'o.
47 Anuya,i'buito ghra hya di mmanga ya, pe hingui
grpa masu. Ya himma partega p's da ma ra castigo
ra ja'i. Porque hinda eca ngue 'bexca sdnni da ma
ra castigo yg ja'i 'bucua ja ra ximhéi, sinoque da
ehe ngue ga nyani. 48 A nuya, nu raja'i hingui grca
masuy, ng hingui grpa masu na ra hya di mmanga,
guehna ra ja'i da ma ra castigo na. Nuna ra hya
di mmangéi ya, guehna di ts'annbabi ra castigo ye
ja'i 'mg ra pa ra nzegui na, ngue hingui ec'si yg ja'i
te di mma. 49 Porque himma hyase di mma. Nu'a
ma Papda bd penngui, nuna ra hya di 'bejpi gamma,
guehna ra hya di xin'nahu na. 50 Pe di pacé p'uya,
ngue nu to da 'yec'si nara hya di 'bejpagui ma Papa
ga mma, di nja ra 'da'yo te ra ja'i. Nuna ra hya
xijma Papa gamma, guehnara hya dimmanga na.

13

Bimerpayg gua yg xddira Jesus.

1 Hante di nja ra ngo ngue ra pascua, nuna ra
Jesus ya padi ngue ya bi zgnna ora da bengua ja ra
ximhai, di ma mahets'i bi 'buhrd Papa. Nuna ra
Jesus hinha ra nzegui di ma's yg xadi 'bucua ja ra
ximhai.

2-3Ra zithu ya xi bennba rd mmui ra Judas Iscar-
iote nuna ra ts'unt's ra Simu ngue di da ra Jesus.
Nuna ra Jesus, ya padi ngue bi 'yep'a bi 'bu Oja, 'ng

mahgndi map's bi 'bu Oja. 'Ng padi ngue nu'a ra
Papa, di unna ts'edi ngue di manda gatho y@ cosa
ija. 4+ Mgnte sihme p'uya, bi nangbu ja ra megxa mi
hudi, bi mghra tuhuy, bi ngut'a n'na ra toaya p'aya.
> Bi xitra dehe p's ja n'na ra bandeja, bi merpa yg
gua yg xddi. I dujpa ra dehe conna toaya di ngut'i.

6 Nu'mg ya mmap's da merpa yg gua ra Bedu
p'uya, ra Bedu bi 'yembi:

—Ague gra Hmu, ¢ua 'ngca gui percagui ma
guaga?

7Mi dahra Jesus, bi 'yembi:

—A nuya, hingui padi te ga mbgn'a te di ¢t'a ya,
pe gui pa'a m'mefa te ga mbani.

8 Mi dahra Bedu p'uya, bi 'yembi:

—A nugéa hinda z4 gui perca ma gua.

Mi dahra Jesus, bi 'yembra Bedu:

—Nu'mg ngue hinga pet'a ni gua, ya himma
n'youi 'meg.

9Bi 'yenna Bedu p'uya:

—Ague gra Hmu, hinga hgrma gua gui percagui
'mg, gui pegagui ma 'ye ne gui hiqui.

10 Pe ra Jesus bi 'yembi:

—Nu ra ja'i ya m'met'e, ya bi bo gi ra do'yo. Ya
hinda hgndyg gua ja ngue da 'berpabiraja'i. Ya ga
m'meque’'ahua ngue ra nts'o, hinda hgnda n'na'ahu
ngue hinga m'meque.

11 Bi manna ra hya na ngue hinga githo
m'mequebi yg mmui yog Xadi ngue ra nts'o, porque
padi ndana gue'a ja ngue di da. 12 Mi juadi bi
mejpa yo gua yg xadi p'aya, mahgmbi hye ra tuhu
ra Jesus. Bi mip's ja ra mgxa mahgn'a p'uya. Bi
'yembi:

—¢Ua gul padi te da et'ahu ya? 13 Nu'ahu gui
gnjungue dra xannbategd, 'ne drad hmuga. Pe gue ni
'yup'u te gui Xicju, porque go gueca dra xannbatega
neg drd hmuga. 14 A nu'mg ngue drd xdnnbatega
'ng dra hmugd, 'ne di pet'a ni guahs, Xquet'a nne
ngue gul njahua p'uvya. Gui mpejpa ni gua n'na
ngu n'na'ahu. 15 Nugd, ya dd ut'ahu te ja ngue gui
'ygtha, n'mamhma ngue tengutho da gt'ahu ya, da
ngu'a gui n'ygrpe n'na ngu n'na'ahu. 16 Majuani
di xi'ahus, ngue n'na ra mefitho, 'yo di gna ngue
hinda za da 'ygt'e tengu ¢trd hmu. Nu'a n'na ra
m'menhni, 'yo di ena ngue hinda za da 'ygt'e tengu
gt'a to penhni. 17 Nu'mg ngue tinni mmuihu ya yg
hya di xi'ahu gui 'yet'a mmuihu ya, ra mmenthi ga
nthehu 'mga.

18 Nu te di mmanga ya, hinga gétho di toca'ahu
na ra mmenthi na. Porque di padi te'o ya xta
huanhni, gue'u di tocabi's. Pejatho ngue dinja'ate
nt'ot'i p's ja ra Maca Libro ngue ¢na: “Nuna 'daua
di sihmegé'be ya, guehna 'bui ngue ma nsuiga'be
na”. 19 Di xi'ahu na ra hya na hante ngue di nja,
n'mamhma ngue nu'mg bi nja p'aya, gui 'yeC'eihu
ngue go guecd. 20 Majuani di xi'ahu nguenuraja'i
di unna séya'a to di penhné, tengutho 'mg go dadi
'dacra ts'dya ra ja'i. Nu to di 'daca ra ts'dya p'aya,
tengutho 'mg go dadi unna ts'dya'a to ba penngui.

Bimanna Jesusngue guehnara Judasijangue di
da.
21 Mi juadi bi manna ra hya na p'aya, bi za ngue
tar'man's r4 mmui ra Jesus. Bi ma njuantho p'uya,
bi 'yena:

—Majuani di xi'ahs ya, ngue 'bucua n'na nc'ei
jugatho hai, ya honi ha di japi ngue di dagui.

22 Nu'u y@ xadi p'uya bi mudi di nhyeti n'na ngu
n'na, hingui fadi te'o sihna ra hya i hma. 23 Nu'a
n'na nc'ei 'dap's huhmi ngue sihmeui ra ]esﬁs,
guehna ra xadi emmei di madi. 24 Ra Bedu p'uya,
bi 'ygrpa ra senya'a ‘'dap's huhmi ra Jesus ngue da
yanm te'o na i mma. 25Nu'a bi t'orpa ra senya
p'eya, man'na bi guarbu hu ra Jesus ngue bi 'yanni,
bi 'yembi:

—Ague gra Hmu, ¢te'o na gui mma? —bi 'yembi.

26 Mi dahra Jesus, bi 'yena:

—Ma ga pocad n'na xequi ra thuhme ya. Nuna ga
unna p'sya, guehna di mmanga na.

Bi po'a nna xequi ra thuhmg p'aya, bi unna
Judas Iscariote ra ts'unt's ra Simu. 27 Nuna ra
Judas, ngu i hyanna ra thuhmeg, bi yutra zithu p'as
ja ra mmui. Ra Jesus bi 'yembuya:

—Nu'a te ja ngue gui 'yat'e, 'ygt'e n'nahmantho.

28 Pe¢ nu's 'dap's huhmu p's ja ra megxa ngue
sihmg, hinjombi n'yo yg mmui hanja na ra hya bi
sihna ts'ofo. 29 A nuna ra Judas ngue ma fati ra
buxa njumenyuy, bi 'yemp'uiben'i'da, ngue nuna ra
Jesus bi xifi ngue da dai tema hyoni ngue ra ngo,
ogue di unni zi algo yg hyoya. 30 Hgntho bi zi ra
thuhme bi t'unna Judas, bi bgni, bi ma. Pe ya nxui
p'aya.

Ma'da'yo ra hya di manda ra Jesus ngue di nja.
31 Mi bgnna Judas, bi 'yenna Jesus:
—A nuya ja di ngqui p'sya ngue maguese ra
N'yohu bi 'ye mahets'i. 'Ng conna ngue'a te gt'e, ja
di nequi p's ngue maguese Oja. 32 Xi'mg ngue ra

N'yohu bi 'ye mahets'i, nu te gt'e, gue'a gui negqui
ngue maguese Oja'a, nuna Oja ya, xquet'a da 'yudi
ngue maguesc'a ra Ts'unt's ya. 'Ng ya mi ts'udyg
pa di nja na di xi'ahu ya. 33 Ague ma basi'ahy, ya
mi ts'udra ora di 'buhmu ua ya. Tengutho ra hya
xta xica ygjudio, xquet'a ngut'atho ra hya di xi'ahu
ya. Gui hyonju, pe hinda za gui tenngahu hapu
gdd magd. 3¢ Ma'da'yo hgn dadi 'bep'ahu ya, ngue
gui mmahmu n'na ngu n'na'ahu. Tengutho nna
ma'ahu, gui njatha p'sya ngue gui mmahmu n'na
ngu n'na'aha. 35 Nu'mg ngue gui mmahmu n'na
ngu n'na'ahw, di unna gienda gatho yo ja'li ngue
gue'e ma xadi'ahu 'mg.

Bi manna Jesus ngue da gon'a m'mefa ra Bedu.

36 Ra Bedu bi 'ygrpa ra nt'dnni ra Jesus, bi 'yembi:

—Ague gra Hmu, ¢hapu gue gdi ma p'uya?

Mi dahra Jesus, bi 'yena:

—Nup's ha gdd magd, ya hinda za gui tenngahu.
Pe da za gui tenngahu m'mefa.

37Ra Bedu p'uya, bi 'yembi:

—Ague gra Hmu, shanjangue gui ena ngue hinda
zd gaten'na'i ya? Nuga di emma te connd ngue'e.

38 Mi dahra Jesus, bi 'yena:

—Guli gna ngue gui enni te connd nguecd. Pe
majuani di xi'i ngue hante di mmahra @nj, ya xqui
cgnga nhyu ndi.

14

Nunarajestus, guehnara 'yunangue di zonngja'i
p's 'buhra Papa.

1'Yo di tu ni mmuiha. Gui hyahni mmui gui

'vec'eihu Oja, da gueca dami 'yec'sigahu. 2 Nup'a ja

ra ngu ma Papagd, xangu yg ts'dya bijap's. Nu'mg
da hin'yu p'as y@ ts'dya, hinte ga sdnni ga xi'ahu
'mg@. Pe nuya, ga mmaga ya ngue gui nsdgd ha gui
nsdyahu. 3 Nu'mg dd maga p'vya ngue gii nsaga
ha gui nsdyahu, ga ma gcd mahgn'a p'uya ga sixahu,
n'namhma ngue 'dap's ga m'mehmu. 4 Gui pahmu
p'eya hapu gda magd, 'ng gui pahmu ra 'yu.

5Mi dahra Toma p'uya, bi 'yembi:

—Ague gra Hmuy, hindi pacdhe ha gdi ma, ¢hada
nza ga pacahe ra 'yu gdi ma?

6 Mi dahra Jesus, bi 'yembi:

—Conna ngueca da za gui sgmhmu p's 'bu Oja.
'Ne conna nguecé gui pahmu ndana majuani. Go
dadi ungé ra 'da'yo te. Nu to ga da 'yeC'sigui, gue's
da zgmp's 'buhma Papd's. 7 Ngue hingmi pahmu
te'ogd ma m'met'o, janangue hingmi pahmute'ona
ra Papa. A nuya, ya gui pahmu ya, porque ya gui
nnuhw ya.

8 Bi 'yembra Lipe p'uya:

—Ague gra Hmuy, 'yot'e ngue da za ga nnugéhe ra
Papa 'mg. Co nu'a p'uya.

9Mi dahra Jesus, bi 'yembi:

—Ague Lipe, ya xa mma yg pa di n'yohs, ¢'ne
tobe hingui paqui? Nu'a to bi nugd, ya bi nu ra
Papd'a. ¢Hanja'a gui Xiqui ngue gui engui ga gt'a
ngue gui nnu ra Papa? 10 ;Ua hingui ec'sigui ngue
tenguthoga ya, njarbutho ma Papa? Tengutho ma
Papagd p'uya, xquet'a di njadd p's. Nunara hyaya
xta xi'ahu, hingo di mmansega na. Nu'a ra Papa di
n'yo'be, go gt'ate di gt'd'a. 11 Dami 'yec'sigahu ngue
tenguthogd ya, njarbutho ma Papa. Tengutho
ma Papagd ya, xquet'a di njada p's. A nu'mg

hingui ec'sihu na ra hyatho, dami 'yec'sigahu 'mg
gd nuhu'a te di gt'e. 12 Majuani di xi'ahu, nuraja'i
ngue ra mmui ga 'yeC'sigui, xquet'a da za da 'ygtra
ja'i tengutho di gt'e. Manna xangu da 'ygr'mg
ngue da za, porque nuga ga mmaga p's bi '‘buhma
Papa. 13Rangue gui ec'sigahu, nu'mg@ gad mat'Ojahu,
gui hya ra ts'edi gui 'yadi te gui nnehu. Nuga ga
'da'ahwu'a te ga gui 'yahmu, n'namhma da fadi ngue
maguese na ma Papd. 14 Rangue guil ec'cigahu,
nu'mg gui hya ra ts'edi gui 'yadi te gui nnehws, nuga
ga 'da'i ndana bi z4 macosa gui 'yahmu.

Bi xihye xddi ra Jesus ngue da penhna Espiritu
Santo.
1I5Nu'mg gadi macju, dami 'ygt'e te dadi 'bep'ahu
'mg@. 16 Ga dpa ra mate ma Papa ngue da penhni
te'o da méaxahws, 'ng di hoc'a ni mmuihwy, tengutho
di gt'aha ya. Nuna da 'benhni, guehna ra Espiritu
Santo da gdp'ahua ra 'yu majuani. 'Ne guehna gui
n'yohu para zantho na. 17 Nu yg ja'i hingui ec'ei
Oja, hingui sé di n'youi ra Espiritu Santo, porque
hingui heti 'ng hingui padi te'o. Pe nu'ahuy, ya gui
pahmu te'o na, porque ra Espiritu Santo ya 'bucua
gui 'buhmu, 'ne gui n'yohu para zantho na. 18 Nuga
hinga soc'asehu ua, ga ma pengd ngue ga n'yohs.
19 Ya mi ts'atho ya, ya hinni mantho da nugé yg
ja'l. Pe nu'ahu gui nnyju mahgn'a. 'Ne¢ di nja'ahua
ra 'da'yo te, ngue mahgngdi bucd. 20 Nu'a ra pa'a
p'aya, gui umhmu ra glenda ngue d_1’ n'yogda'be ma
Papa. Da gue 'ahu p'uya, di n'yohu p's gui 'buhmu.
2INuraja'ida 'yet'e te dadi 'bepi, guehna di ngqui
ngue majuani di maqui. Ma Papagd p'uya, xquet a
di madi githo ya yg ja'i di maqui. Nuga p'uya

xquet'a dadi madi, 'ng ga ot'e ngue da fadi ngue di
n'yo'be raja‘i di maqui.

22Bi 'yenna Judas, nuna hingra Iscariote:

—Ague gra Hmu, ¢hanja ngue hgnjthogdhe gui
'yudi ngue di n'yohs, 'ng hinga géitho mi'da yg ja'i
da badi?

23Mi dahra Jesus, bi 'yena:

—Nu ra ja'i di maqui, guehna da 'ygrpabi masu
te di xifi, 'ne guehna di mahma Papaga na. Nuga
ya, co 'nghma Pap4, ya di n'yohe ra ja'i di maqui.
24 A nu ra ja'i hindi maqui, guehna hingui grcatho
masu te dixdnnbi. Nunarahyadixi'ahuaya, himma
hyasega na, go rd hya'a ma Papa ba penngui.

25Dixi'ahu géitho ya yg hya ya, megnte tobe 'daua
di 'buhmu. 26 A nugi ga dpra mate ra Papa ngue da
penhna Espiritu Santo, n'namhma da méaxaha ne
di hoc'a ni mmuihu. Gue'a go da xdn'nahu gétho'a
p'uya, 'ne ga di ben'nahu ya yg hya ya xta xi'ahu.

27Ya ga soc'ahu ya, pe di hut'a ni mmuihu. Nugé
ga gt'e ngue da hyu ni mmuihs, hinga tengu ra hya
mmanyg ja'i ngue embi nthummui. 'Yo si di tu
ni mmuihu 'ng 'yo gui suhu. 28 Ya gui gde te xtd
xi'ahungue ga mmaga p'a bi 'buhra Pap4, ne honga
ma gcd ngue 'dap's ga n'yohu. Nu'mg majuani
gadimacju, damijohyahu ngue gammaga. Porque
nuna ra Pap4, tate na ngue nuga. 29 Di xi'ahu na ra
hya na hante ngue di nja, n'namhma ngue nu'mg
binja, ya gui 'yec'sihu na ra hya ya xtd xi'ahu p'uya.

30 Ya hinga ya'atho ga nyahu ya, porque ya ba
gp's ra zithu nu'a di manda yg ja'l hingui ec'siga.
Pe cohrd ts'edi na, hinda za da dajpi. 31 Pe ya jatho
ngue ngu'a di nja, para ngue da bahyg ja'i ngue

dadi maca ma Papa. 'Ne di gt'e te di 'bejpi ga at'e.
Nanju ya, ma ga 'uehmu ua.

15

RaJesusbihysjpabira hya bimangue n'na 'bdira
uva conyg 'yet'o.

1Go gueca tengutho n'na 'bdi ra uva, 'ng hinjom
man'na tengugd. Ma Papdagi p'uya, tengutho n'na
ra mefi ngue fahra nua'uva. 2 Sajpa yg 'yet'o hingui
nne di nzadi. Pe nu's yg 'yet'o zudi, fadi 'ne gjpa yo
'yont'o, nnamhma ngue man'na di nzadi xanho.
3 Anu'ahy, tengutho yg 'yet'o ngue zudi, porque gui
grpahu masu te di xdn'nghu. 4'Yo gui hegahu p'y,
tengutho ga hindi hec'ahu p's. Xi n'na ra 'yet'o ya,
nu hinda za di nzehra ndét'a 'mg 'yose, ya himbi
thep's ja ra da'ya. Gui njathu p'uya, hinda za gui
n'yo manhohs 'mg gui hyegahu p'u.

5 Nugéa tengutho n'na ra da'ya. A nu'ahu p'uya,
tengutho yg 'yet'o. Nu'a hingui hegagui ya, man'na
di n'yo manho, porque di n'yo'be. A nu'mg gui
hyegahu p's, ya hinda zé te gui 'ygthu. € Anuraja'i
hep's ma hyagéd, di njapi tengutho ra 'yet'o hingui
zudi. I nthequi ngue ma'ot'i. Nu'mg bi 'yot'i, da ma
mapeti ngue da t'udi.

7Nu'mg hingui hyegahu p's, gui 'yet'a mmui te di
Xan'nahw, dami 'yadi te gui nne gui 'ydhms, gui nnu
gue di n'na'ahu. 8 Nuna ma Papagi, da hnu mansu
'mg ngue gui n'yo manhohws na. Gue'a di negqui'a
p'eya ngue majuani ma xddi'ahu. ° Tengutho gui
macd ma Papa, njarbutho nnda ma'ahu ya. Nu te
di nnu manhogé, gue'a gui 'ygthu'a. 19 Nu'mg gui
'yot'e te dadi 'bep'ahy, yanimantho gama'ahu 'mg.

Nuga di gt'e te di 'bejpagui ma Pap4, janangue di
maqui.

11 Di xi'ahu na ra hya na, nnamhma ngue
tengutho nnd johyaga, ngu'a gdi johyahua. 'Ng
hangura pa guijohyahu. 12Nunara hyanaya, dadi
'bep'ahu ngue tengutho nnd ma'ahu ya, da ngut'a
gdi mmahmu n'na ngu n'na'ahu. 13Nu'a ma datho
ja ngue da 'ygt'a n'na ngue'mg di mahra amigo,
da 'yennad te connd nguehrd amigo. 14 Nu'ahu, ya
ma amigo'ahu ngue'mg gui 'yot'e te dadi 'bep'ahs.
15 Nuy4, ya hinga en'ahu ngue gyg mefithohu ya,
porque nu'a ra mefitho hingui padi te gtrd hmu'a.
Nuya di mma ngue ma amigo'ahs, porque ya da
o'ahu n'yu te gdma hya xicd ma Papa. 16 Hingo
ga huanngahs, nugd go dd huan'nahua. A nuya,
ngue gul ec'eigahy, di nne ngue zant'a gui n'yo
manhohu, nnamhma ngue di n'na'ahu'a te ga gui
'ydphu ra Papd. 17 Nuna ra hya naya, dadi 'bep'ahu
ngue gul mmadi n'na ngu n'na'ahu.

I nnu man's yg ja'i ra Jestus co ng'w yg xddi
swmbabi.

18 Nu'mg ngue nnu man'v'ahu yg ja'i, ya gui
pahmu ngue ya mam'met'o xa hnu man'augui.
19 Nu'mg ngue gadi n'amigohu yg ja'i hingui
gC'eigd, dadi ma'ahu yg jal 'mg tengutho gui
mahyg amigo. Pe nugd, go da huan'nahu p'a
'buhye ja'i ua ja ra ximhéi. A nuya, ya hin gadi
n'‘amigohu yg ja'i ya. Janangue nnu man's'ahus.
20 Dami benna hya ya xta xi'ahu m'met'o. Hinjo'o
n'na ra mefitho da 'yena ngue hinda thogui
tengutho thohra hmu. Nu'mg ngue bi nu man'uga
y@ ja'i, xquet'a gui njathu p'uya, da nu man's'ahu

ygja'l. Nu'mgngue hingui t'sc'ei'a te di Xdnnbatega,
ni xinga gue'ahu da t'sc'ci'ahu 'mg. 21 Nu te ga
di xi'ahu ya, da ja'ahu yg¢ ja'i, porque ngue ma
Xadi'aha. Nuna Oja ba psnngul hlngul pahyg ja'i
te'ona, janangue dija'ahu p'u yg ja'i.

22 Nu'meg hin xcaba ¢he ga nzohy@ ja'i, ya hindi
jase yo ja'l p's da ma ra castigo 'mg. Pe nuya di
jase p's da ma ra castigo ya ngue hingui ec’eigui.
23 Anuya, nu'a ga nnu man'sgd yg ja'i ya, xquet'a
'ne'a ma Papagd nnu man's ya. 24 Hin tema castigo
di nja 'mg ngue hin tema hmegya xca ot'd p's ha
'buhyg ja'i. 'Ne nu'a te ga di gt'e, hinjongui pgni
ngue di si da 'ygt'e. Madague'a bi nu yg ja'i te ga
di gt'e, pe co ngu'a nnu man's gyg ja'i, co ne'a ma
Papd i hnu man's ya. 25 Nuya yg hya di mmanga,
di nja ya, porque jatho ngue di nja'a te nt'ot'ip'sja
ra Maca Libro ngueraleycaygja'i,iena: “Hingui
jaterangue'aihnu man'ugui”.

26 Ga xicd ma Papa ngue da penhna Espiritu
Santo da méaxahu 'ne di hoc'a ni mmuihu. A nu'a,
go di ja majuani te'ogd'a. 27 Xquet'a 'ng'ahu dami
jahu majuani te'ogd, porque di n'yohu asta guep'a
ba fuhra hya.

16

1 Di xi'ahu ya yg hya ya, nnamhma hingui
nyobenihu. 2'Ne da ma nthuqui ni thuhu p'a ja yg
nija yo judio. Da 'yehra ora ngue di m'mu i'da da
hyo'ahu, da 'yena ngue grpa ra 'befi Oja. 3 Nguna
ra hya da ja'ahu yo ja'i, porque hinjam'mg di nne
da ba'a ma Papa, ni xinga gueque di pacye ja'l.
4Di xi'ahu na ra hya na, n'namhma ngue nu'mg bi



Ra Xuua 16:5 Ixxii Ra Xuua 16:14

Z@nna ora di nja, da zo ni mmuihu na ra hya ya xta
xi'ahu.

Ja di nequi p'w'a te gtra Espiritu Santo p wya.

Mam'met'o hinte di xi'aha na ra hya na, porque
'daua di 'buhmu. > A nuy4, ya ga mmaga ya, gani
m'mup'y bi 'buhma Papa ba penngui. A nu'ahu ya,
ya hinjonda bgni da 'yengui: “¢Hapu gni ma ya?”
6 Pc nuya ngue da xi'ahu na ra hya na, bi du ni
mmuihu ya. 7 P majuani te di xi'ahu, go ni nhohu
ngue ga mmagai. Porque nu'mg hinga mmaga,
¢hague di 'ye'a ra Espiritu Santo da méaxahu ne di
hoc'a ni mmuiha 'm@? Pe nu'mg ga mmagé, ya ga
ma penhnd p'uya. 8Nu'mg b ¢'a p'uya, go da 'yat'a
ngue da bahyg ja'i 'bucua ja ra ximhéi ngue ja yg
ts'oqui, ne da badi hanja na ra 'yu njuantho. 'Ng
dabahygja'ingue da zgnna padajapra castigo Oja.
9Da badi ngue ra ts'oqui gtyg ja'i himbi 'yec'sigui.
10 A nugd ngue njuantho dd n'yoga, ya ga mmaga
p's bi 'buhma Papa. 'N¢ ya hinni mantho gui nnuju
ua. Janangue da hyaxa njuani yg ja'i p'uya ndana
gue'a ra 'yu njuantho ja ngue da n'yo. 11 Da hyaxa
njuani yg ja'i p'wya hanja na ra hya xa nzan'Oja.
Porque ya da ts'dnnbi ngue da ma ra castigo na ra
zithu di manda ua ja ra ximhai.

12 Xangu mi'da yg hya jap's di nne ga xi'ahu, pe
tobe hingui sgnna ora p's da za gui timhmu te ga
mbgn'a te di xi'ahu ya. 13 Nu'mg bd chra Espiritu
Santo ya, go di o'ahu n'yu hanja'a te majuani'a.
'Ne g majuani'a te da xdn'nahu'a, porque hingra
hyase da ma, a nuna tengutho ra hya da sifi, da
ngu'a da ma. Da 'yat'e ngue gui timhmu hanja'a
te ja ngue di nja. 14 Nu'a go da 'ygt'e ngue da

hnu mansugd'a, porque da ha'a ra hya ga xifi, 'ng
da 'yat'e ngue gui pahmu hanja ra hya. 15 Nu
te gdma hya mmanna Papd, ga gue'a ra hya di
mmanga'a. Janangue di xi'ahua ngue ra Espiritu
Santo da hanngagui ma hya, ne dija'ahu ngue gui
pahmu hanja ra hya.

Da gohingue rajohya'a ra dummui ja yg xddi.

16 Ya mi ts'udra ora ngue hin hapu gui nnuju ya.
M'mefa p'uya, ya hinda ya'atho gui nnyju mahgn'a,
porque ga mmaga mahets'i bi 'buhma Papa.

17 Nuya 'da yg xddi p'uya, di n'yanni n'na ngu
n'na, di n'yembi:

—¢Te gambgn'a Xicju na? ngue ena ya mi ts'udra
ora ya, ya hin hapu ga nnuhu. Ximmi ts'udra ora
ngue ga nnuhu mahgn'a p'uya, Ximmi mmamp'aya
ngue da ma mahets'i bi 'buhra Papa. 18 ;Teni 'be'a
ga mbgn'a mmanna? ngue gmbi ya mi ts'atho.
Hindi pahmu tema hya mmanna.

19 Bi bahra Jesus ngue nne da 'yianyg xadi na ra
hya bi ma, bi 'yembuya:

—Nuga di xi'ahs, ya hinda ya'atho hin hapu gui
nnuju. M'mefa p'uya, ya hinda ya'atho gui nnuju.
¢Uaguehnara hya gadi n'yanhnu naya? 20 Majuani
di xi'aha ngue gui nzomhmau 'ng da du ni mmuihu.
Nu'mg bi nu'ahu yg ja'i 'bu'a nximhdi p'uya, dadi
johya. Pe¢ hinte ja'a. Nu ni dummuiha da gohi
ngue ra johya'a. 2! Conque nu'mg ja ngue di
m'muhra basi n'na ra xisu, tu rd mmui porque ya
bi zgnna ora da za ra n'v. Pc nu'mg ya bi m'muhra
basi p'uya, ya hinni mantho mben'a ra n's mi sa.
Porque di johya ngue ya bi m'muhra basi ua ja
ra ximhdi. 22 Xquet'a gui njathu p'uya. Bd egp'u

ra ora da du ni mmuiha. Pe nuga ga ma pengu1
ga nnu'aha. Ga ra johya di nja ni mmuiha p'aya.
Gue'a n'na ra johya hinjonda za da hyaqui.

23 Nu'a ra pa'a p'uya, ya himma hyoni te gui
'yvanngaha. Nugd majuani di xi'ahs, nu'mg ga
mat'Ojahu rangue gui ec'cigahu, dami hya ra ts'edi
gui 'yadi te gui nnehu. Ma Papdgd p'uya di 'da'i
te gui 'yaphu. 24 Asta guehya tobe hinte gui dphu
Oja di 'da'ahu rangue gui ec'sigahu. Dami 'yahmu
n'nmamhma di n'na'ahs. Janjuani ngue ga ra johya
di nja'ahu p'uya.

Bintate ra Jesucristo uaja ra ximhdi.

25 Nuya yg hya ya xtd xi'ahu, d4 honi te nnd
hyejpabi ra hya da ma. Pe da 'yehra ora ngue
nuya y¢ hya di xi'ahs, ya hinga honi te gda hyejpi.
Sinoque ga xi'ahu njuantho ha dinjap's gdi pahmu
ra Papd. 26 Nu ra pa ja p'uya, ya da za gui 'yaphu
ra Papd'a te gul nnehu rangue gui ec'sigahu. Ya
himma hyoni ngue 'bet'o ga dpa ra mate ma Papa
connd ngue'ahu. 27 Porque d_i ma‘asshu ra Papd. Di
ma'ahu, porque gadi macju, 'ng ga 'yec'sihungue da
ecd p'a bi 'bu Oja. 28 Bi nexcd ma Papa 'mg damba
ecuajaraximhdi. Anuyd, ga pgngd uajara ximhai
ya, ga mma mahets'i bi 'buhma Papa.

29Mi dahye xadi p'aya, bi 'yena:

—A nuyd, njuantho gui xicje ya. Hin tema
hya gni hygjpi te gui mmanya. 30 A nuy4, ja di
tingahe p'uya ngue ga gui parpabi yg n'yomfeni
yg ja'i. Himma hyoni ngue 'bet'o da t'gt'a'i ra
nt'dnnj. Guehna nna ec'eigdhe naya ngue gui 'yep's
mahets'i bi 'bu Oja.

31Ra Jesus bi 'yena:

—A nuya, ya gui ec'eihu ra hya di mmanga ya.
32Ya mme 'bexque'a ya, ya ni ma da zgnna ora ga
nhyeshmu, 'da’'a n'nani gdi méha. Ya gui sogaschu
p'eya. Pe nugd hindi 'dasegd, porque di n'yogd'be
ma Papd. 33 Nu'mg ngue gui unni mmuihu ya
yo hya di xi'ahu ya, guehya yg hya da hyut'a ni
mmuiha ya. Nuua ja ra ximhéi gui sdhu ra n's ua.
Pe dami hyahu ra ts'edi, ya xta tapa'a secua ja ra
xXimhai.

17

Bimarpabi Oja yg xddira Jesus.

1Mi juadi bi manya yg hya ya p'aya, bi hyanma
hets'i ra Jesus, bi 'yena:

—Ma Papd'i, ya bi zgnna ora ya. Da bahyg ja'i
ya ngue maguesc'a ni Ts'unt's, nnamhma ngue
xquet'a 'nghni Ts'unt's da 'yat'e ngue da bahyg ja'i
ngue mague'ase'i. 2Nu'i gd unna ts'edi ni Ts'unt'a
ngue nu's to g ga dapi, di unna 'da'yo te para
zantho. 'Ne¢ ga unna nt'sdi ngue nu'a te da zanni
gue'adinja'a. 3Nu'ara 'da'yo te para zantho, gue'a
di dinna ja'i da ba'i'a, ne da baqui. 'Ng¢ hgn'atho'l
ngue majuani gra Oja. A nugd p'sya, gueca dra
Jesucristo gua penhua.

4Nugi dé ot'e ngue bi bahyg ja'i ua ja ra ximhai
ngue mague'ase'i. D4 juaci ra 'befi gd 'bejpi ga
gt'e. 5 A nuya ma Papd'i, dami 'daqui ngue nup'us
ja ni hmi ni da, maguecsegaui tengutho nmi jaui
m'met'o hante di nhohra ximhai.

6 Nuya y@ ja'i gd huanhua ja ra ximhéai ngue ga
déqui, da japi bi badi te'o'i. Mi o ni 'ye yg ja'i, pe
go ga daqui, 'ng bi 'yec'si na ni hya gud pennbi. 7 A

nuya, ya pahye jai ya ngue go gui Xiqui te gama
hya di mmanga 8 D4 unnda na ni hya ga xiqui ga
xifi. Yo ja'i p'uya, bi 'yec'el. 'Ng haxa n]uam yojai
ya ngue majuani da gca p's gui 'bui, 'ng eC'el ngue
g0 gud penngagui ua.

9Di &'i ra mate ya ngue gui fahyg ja'l. Nuna ra
mate di &', hin dadi terpa p'u gatho ye jai bu'a
nximhdi. Nu's yg ja'i ga daqui, gue'n di xi'i gui fa's,
porque o ni 'ye. 10 Nu'a to gd o ma 'yegd, gd o ni
'ye'u. Nu'u to o ni 'ye p'uya, o ma 'yegd's. 'Ne da hnu
mansuga conna ngue's.

11 Nugé ya hinni mantho ga m'muc'si ua ja ra
ximhdi. Nugéd ga mmaga p'a gui 'bui, ja ga m'mucé
p's. Pe nuya da gocua ja ra ximhai, guehya di xi'i
gui fahya. Ma Papd'i, xanduxqui'i. Conni ts'edi
dami fadi te'o ga daqui, n'namhma ngue xggue n'na
hyatho da gohi, tenguthogiii, n'na hyatho di jaui.
12 Mgnte ra pa 'daua da m'muhme ua ja ra ximhdi
ya ga daqui, conni ts'edi nmara fadi. Hinjombi
m'medi, hinda hgnda n'na nc'ei, nuna ya ba nt'ot'i
ngue di m'medi, para ngue di nja na ra hya nt'ot'i
p'sja ra Maca Libro.

13 A nuy4, ga mmaga p's gui 'buhya. Pe mgnte
tobe di 'butd uaja ra ximhéi, di mmanga ya ye hya
ya, nnamhma ngue nuya ma ja'iui, ga ra johya
di nja, tengutho nnd johyagd. 14 Nuna ra hya
gud pennba y@ ja'i ngue ga xdnnbi, bi nu manho
ra hya. Pe nuya y¢ ja'i himbi nu manho ni hya
p'uya, bi nu man's ya yg ja'l bi nu manho ni hya.
Porque ya hinni mantho gtra nts'o ga 'yo yg ja'i,
tenguthogé ngue hinda ¢t'd ra nts'o ga 'yo yg ja'i.
15 Hinna a'i ra mate ngue gui jucua ja ra ximhdi

ya yg ja'i di xi'i. Sinoque di d'i ra mate ngue
gui fadi ngue ra zithu hindi ts'onnba yg@ nt'sC'ei.
16 Tengutho ga hinda e¢t'd ra nts'o gtyg ja'i, da
guehyamaja'iui, xquet'a hingui gtrants'o ga 'yo yg
ja'iya. 17 Dami 'ygt'e ngue da hyo yg mmui conna
ngue'e, da hyonna nho da n'yo conna nguehni
hya. Porque nuna ni hya, guehna majuani na.
18 Tengutho gll penngagui uajara ximhdi, xquet'a
di njada p'uya, da <t'a ya ma ]a iui ngue da ma
da manna hya p's ha 'buhyg ja'i. 19 Di engd ma
te connd nguehma ja'iui, n'namhma ngue xquet'a
'neg'v da hyo yg mmui ngue xtd nho te dan'yo conna
nguehna ra hya majuani.

20 P¢ hinga hgnt'w di 4'i ra mate gui fa's, sinoque
Mne's yo ja'l da 'yec'sigd m'mefa connd nguehra
hya da manya ma ja'iui, xquet'a di xi'i ngue gui
fadi. 21 Gatho ya di xi'i ya, di &'i ngue x@gue n'na
hyatho da gohi tenguthogiii, ngue n'na hyatho di
jaul. Ga njathu p'wya, n'na hyatho ga cohmu ya
ma ja'iui, ma Papa'i, gue'a di badi gatho yo ja'i'a
ngue gua psnngagul ua ja ra ximhai. 22 Nugi da
japa ya ma ja'iui tengutho gui jajpagui m'met'o,
n'nmamhma ngue gue'a di gohi ngue Xxggue n'na
hyatho di jahw'a p'sya, tengutho'i co 'mecd n'na
hyatho di jaui. 23 Nugd di n'yoga'be ya ma ja'iui.
Nu'i p'wya di n'youi. Gue'a di gohi ngue xggue n'na
hyatho di jahu'a. 'Ng gue'a di ba hmi'da yg ja'i'a
ngue nu'li go gua penngagui ua, 'ng gadi ma's ma
ja'iui, tenguthogéa, gadi maqui.

24 Ma Papd'i, nuya ma ja'iui ga déqui, di
nnegd ngue nehya di mmup's ha ga m'muca
ya, n'namhma ngue da nu te gui grcagui, ngue

gui gt'e ngue 'neca di tategd hapu gui 'bui. Porque
nu'i gadi maqui hante di nhohra ximhdi. 25 Ma
Papa'i, ga ra nho gui gt'e. Nuya y¢ ja'i 'bucua ja
ra ximhai, hingui pa'i ya. Pe¢ nugéa di pa'i. A nuya
ma ja'iui p'aya, ya padi ngue go gua penngagui ua.
26 'Ng d4 xifi hanja ra hya ngue te'o'i. 'N¢ tobe ni
mantho di xifi te'o'i ya, n'namhma ngue tengu'i
ngue gadi maqui, da ngu'a da 'ygt'e. A nuga p'sya,
din'yogé'be ya yg ja'i ya.

18

Bits'ixra Jestus ngue da jot'i.

1Mi juadi bi manya yg hya ya, bi ma ra Jesus, bi
me yg Xadi, bi ma man'na nguadira 'yuthe Cedron.
Nup's ja n'na ra nuaza p'sya, ja bi yurbu ra Jesus
conyg xadi. 2Xquet'a 'n¢hnaraJudasbida raJesus,
ya mi pa'a ra Xequi'a, porque Xxangu y¢ nnidi ja
madi perpu yg xddi ra Jesus. 3 Nuna ra Judas bi
zpmp's 'buhra Jesus. Nin'youin'na 'bui yg soldado
co nehye policia yo m'menhni yg mmacja conye
fariseo. Ni gu yo juai, ne ha y@ lampara gui nyot'i.
Mi'da yg ja'i, ni gu y@ za tghra sibi yg nya ngue gui
nyot'i. 4 Pe ra Jesus ya ga padi te ja ngue da thogui.
Bi ma di c'at'ui ngue bi 'yannj, bi 'yembi:

—¢Te'o gui homhmu?

>Nu'uygja'i p'uya, bi 'yembi:

—Dihongéahera Jesus nuna ra mmengu Nazaret.

Mi dahra Jesus, bi 'yembi:

—Go guecd masque gui honju.

Ni n'youi yg ja'i na ra Judas bi da ra Jesus.
6 Nu'mg mi 'yembyg ja'i ra Jesus: “Go guecd”, i

gohyg xutha yg ja'i, bi t'unga hai. 7 Nuna ra Jesus
mahg@mbi 'yannbuya, bi 'yembi:

—¢Te'o gui homhmu?

Nu'u y@ nzite p'uya, bi 'yembi:

—Dihongéhera Jesus nuna ra mmengu Nazaret.

8 Mi dahra Jesus, mahgmbi 'yembi:

—Ya di xi'ahu ngue go guecd. Nu'mg go gui
honju, pe dami thehms ya 'bucua, da ma.

9 Nguna bi ma, para ngue di nja'a te ra hya xi
manna Jesus ngue xi 'yena: “Ma Papd'i, nu's ga
déqui, hinjombi m'medi”, xi 'yena. 10Ra Bedu p'uya
bi guxrd juai mi ha, bi hyejpa rd gu ngue ra n'yei'a
n'na nc'el ni hu ngue ra Malco, nuna ra 'yehe ra
'bet'o mmacja. 11 Pe ra Jesus bi 'yembi:

—Ague Bedu, dami fos'ni juai. ¢Ua gui gna ngue
ya hindinja'a tera n'u Xpa nzanma Papa ga thogui?

Ya 'bup s 'buhrda hmu yg mmdicja ra Jestus.

12 Ni n'youi n'na rd hmu ya ye¢ soldado conyg
policia yg m'menhni yg hmu yg judio, bi bentra
Jesus, bi dut'i. 13 Bi zixpu ja rd ngu ra Anas.
Nuna ra Ands mara ndghya ra Caifas nuna madi
manda yg mmaécja'a ra jeya'a. 14 Nuna ra Caifés xi
'yembyg hmu yg@ judio ngue man'na xanho ngue
n'na nc'sitho da tho connangue gatho yg ja'i.

Bi manna Bsdu ngue hingui padi te'o ra Jests.

15 Nup's ja rd ngu na ra hmu yg mmadcja, nu'a
ra dathi ja mbo, ja 1 ts'ixpu ra Jesus. Nuna ra
Bedu co 'nehna manmna nc'si rd xidi, bi denna
Jesus. Nuna n'na nc'ei rd xadi na, madi mpahmi ra
mmadcja. Janangue bi tho'ambo 'mg mi yat'ambo
ra Jesus. 16 P¢ nuna ra Bedu bi gohmaxgts'e ra gox-
thina. Janangue ba pgn'a ra xadi mara mpadiui ra

mmaécja ngue bi nyaui na ra xisu fahra goxthi ngue
da tho'ambo ra Bedu. 17 Nu'a ra xisu fahra goxthi
p'uya, bi 'yanna Bedu, bi 'yembi:

—¢Ua hinga 'neg'i ra xadi'i na ra n'yohu na?

Mi dahra Bedu, bi 'yena:

—Hin'na, hinga 'neca.

18 Nu'a ra ora'a mi s, janangue nu's yg hmiqui
'bup'y, conyg policia, xi 'yuhra sibi p'as 'bai ngue di
nhat'i. Ra Bedu p'uya xquet'a 'ng'a 'dap's 'bahmu'a
ngue di nhat'i.

Nuna ra hmu yg mmdicja bi 'ygrpa ra nt'dnni ra
Jesus.

19 Nuna ra hmu yg mmacja bi du'mi bi 'ydnna
Jesus ndana gue'a yg xadi, dnnj te 'be'a ma hya
Xannbi. 20 Mi dahra Jesus, bi 'yembi:

—Nuna ra hya ya xtd mangéa, yg hmi yg da yg
ja'i xtd manga na ra hya na. Xta nxannbategéd p'a ja
yo t'unija, da guep's ja ra danija di mpeti gatho yo
judio. Hin tema hya xta manga ngue da nt'aguitho.
21 ;Hanja ngue ja gui dnngui tema hya xtd manga
ya? Dami 'ydnhnu y@ ja'l ya, go da xi'ahu hanja
ra hya xtad manga's. Nu's go pa's tema hya xta
manga.

22 Hgntho bi manna nguna ra Jesus, mi 'bap'u
n'na ra policia di mpep's ja ra danija, bi memba ra
hmi, bi 'yembi:

—¢Ua ya ngu'a gdi tha'me gui yaui rd hmu yg
mmadcjaya?

23 Mi dahra Jesus, bi 'yembi:

—Nu'mg ja ma n'a te dd mangé, dami ma te gui
sd man's 'mg@. Pe nu'mg ngue njuantho di yaga,
¢hanja ngue gui pegbagui ma hmi?

24 Ra Ands bi dutra Jesus, bi mennbabi na ra
Caifas ra hmu yg mmacja.

Mahgmbi ganng Bedu ra Jesus.

25 Mente di sigue 'bép'u ja ra sibi ra Bedu ngue di
nhat'i, bi t'embuya:

—¢Ua hinga 'ne'i ra xadi'i na ra n'yohus na?
—t'smbi.

Mi dahra Bedu p'uya, hgmbi ncenj, bi 'yena:

—Hin'na, hinga 'neca.

26 Mi 'bup's nna rd hmiqui na rda hmu yg
mmadcja. Nuna ra hmiqui p'aya, di mmeniui na ra
n'yohu xi zenna Bedu xi hyejpa ra gu ngue ra n'yei.
Bi 'yannbuya, bi 'yembi:

—P¢, uangui gue'e xta nu'i p's ja ra nuaza ngue
gul n'youi ra Jesus —bi 'yembi.

27 Ra Bedu p'uya mahgmbi ncgni. Nu'a ra ora'a
p'uya, bi mmahra @nj.

Ya 'bup'u 'buhra Pilato ra Jesus.

28 ng'u jard ngu ra Caifés, ba njucra Jesus ngue
imap'ajara palacio buhra gobernador. Pe ya 'yo
haxpuya. Nu's yg judio p'uya, himbi yurba jara
palacio's. Ija y@ costumbre, i ena ngue nu'mg ja
ngue dinsdnnigo, hingui sé di ntgt'ui yg ja'i hingyg
judio. Nu'mg xta nyut'i, ena ngue ya hinda za di
nsihmg p's ja ra ngo ngue ra pascua. 29 Janangue
ba ponna Pilato ngue bi nyaui yg judio. Bi 'yembi:

—¢Te 'be'a ma hya gni yaphs na ra n'yohu
'bucua?

30Bi 'yenyg hmu y¢ judio p'uya:

—Nu'mg ngue hindra ts'oc'si nu, hinxca dagihe
ua 'mg.

31Bi 'yenna Pilato p'uya:



Ra Xuua 18:32 Ixxxii Ra Xuua 18:37

—Uangui gui cahu ra ley p'uya, da za gui sixhu
gui 'ygsehu ra ts'at'abi.

Yo judio p'uya bi 'yena:

—Pe nugdhe ngue yo judio, hin'yugédhe ra nt'edi
ngue si ga hogdhe n'na ra ja'i. Nu'i go nnetho gui
sdnni te di nja.

32 Ja bi bgmp'v'a te Xi man'a m'met'o ra Jesus,
ngue ya xi mangue da thop's jara pont'i. 33 Nu'mg
mi yat'ambo ra palacio ra Pilato, bi manda ba
ts'ohra Jesus ngue da 'ygrpa ra nt'anni. Bi 'yembi:

—¢Ua gue'e ra dast'abi'i yg judio? —bi 'yembi.

34 Mi dahra Jesus, bi 'yembi:

—Xi'a ra hya gui mmanya, go gui dnse, jua gue
'bui to Xxa Xi'l ngue gueca?

35Mi dahra Pilato p'uya, bi 'yembi:

—¢Ua go ma mmijudiohu p'uya? Nu's ni
mmijudiohs ng's yo hmu yg mmaécja go xa da'i
ua di 'bucd'u. ¢Tenj 'be'a ga 'yat'e?

36 Mi dahra Jesus, bi 'yembi:

—Nup's dadi mandagd, hinga guecua ja ra
ximhadi jaua p's. Nu'mg ngue ja gadi mandaga
ua, gdi siga to da 'ygtra sul 'mg, ngue hinxta mma
madégd p's 'buhye judio. Pe nup's dadi mandaga,
hinga guecua p'u.

37Ra Pilato bi 'yembi:

—¢Janangue gue'e gra dast'abi 'mg?

Mi dahra Jesus, bi 'yena:

—Ah4, go guecad tenguthorahya gui mma. Gue'a
da gcd ua ja ra ximhadi'a, ngue ga m'mui para ngue
ga mmanga na ra hya majuani. Nu to gatho nne
da badi hanja na ra hya majuani, da 'ygde te di
mmanga ya.

38 Ra Pilato p'uya bi 'yembi:
—¢To go da beni ngue da badi hanja'a ra hya
majuani p'sya?

Ya nts'dnni ngue da tho ra Jesus.

Mi juadi bi 'ygrpa ra nt'é@nnj p'uya, bi bgn'athi ra
Pilato ngue bi nyaui y@ judio. Bi 'yembi:

—Hin tema ts'oqui di tinnbad na ra n'yohs 'bucua.
39P¢ja'ahura costumbre ngue pa mathggue n'nara
ofddi 'mg ja ra ngo ngue ra pascua. ¢Ua gui nnehu
ngue ga thgcd na ra dast'abi yg judio?

40 Bi muhra hmafi githo y@ ja'i p'uya, bi 'yena:

—Nu'a, hin'na'a. Go dami thghra Barrabas.

Pe nuna ra Barrabds, guehna n'na ra bg na.

1 Nuna ra Pilato, bi manda ngue bi ma m'mei ra
Jesus. 2 Nu's yg soldado, ya Xi me n'na ra corona
ngue yg 'uini, bi géspa ra ya ra Jesus. 'Ne¢ bi heta
n'na ra he ngue ra 'bojupoi. 3 Bi guarbu 'béhra
Jesus, bi 'yembi:

—Gui tate ague ra dast'abi'i yg judio —bi 'yembi.

Mente pemba rd hmi p'uya. 4 Ra Pilato p'uya,
mahgmbi bgn'athi, bi 'yembyg judio:

—Para ngue gui umhmu ra gienda ngue hin
tema ts'oqui di tinnba na ra n'yohu na, gui nnuhu
ngue ga ma jucd ua ya—bi 'yembi.

> Mamba pgnna Jesus, ba oxrd ya n'na ra corona
ngue yg 'uini. 'Ne¢ he ra 'bojupoi xi ma mahete. Ra
Pilato p'uya, bi 'yembyw ja'i:

—'Bucua na ra n'yohu ya.

6 Nu's yg hmu yg mmaécja 'mg mi nu p'uya, co
'neg'n y@ policia, bi muhra hmafi, bi 'yena:

—Da guatra pont'i. Da guatra pont'i.

Bi'yenna Pilato p'aya:

—Pe dami siseha 'mg, bi cuathu ra pont'i, porque
nuga ya hin tema ts'oqui di tinnbi.

7Nu's yo hmu yg judio p'uya, bi 'yembi:

—Nugdhe di cahe n'na ra ley. Conforme ra ley
di cagahe, jatho ngue da tho, porque mma ngue ra
Ts'unt'as Oja.

8 Nuna ra Pilato 'mg mi 'yghna ra hya na p'aya,
man'natho bi nsu. 9 Hgmbi yut'ambo ra palacio
p'#ya, bi 'yanna Jesus, bi 'yembi:

—¢Hapu gra mmengu n'yg?

Pe ra Jesus hinte ga ndatho. 10Ra Pilato p'uya, bi
'yembi:

—Hinguinne guitha 'mg dinzo'i'mg. ¢Uahingui
padi ngue jaga ra ts'edi ga cuat'a'i ra pont'i? 'Ng
Xquet'a jaga ra ts'edi ngue ga thec'a'i

11 Mi dahra Jesus, bi 'yembi:

—Hin tema ts'ut'abi da za gui 'ygt'e, ngue'mg hin
nangue Oja xti 'da'i ni cargo. Janangue nu'a bi
déga ua gui 'bui, ma datho ja ra ts'oqui'a.

12Nu'a ra ora'a p'uya, bi hyonna forma ra Pilato
ngue xti thehra Jesus. Pe janjuani ue yg judio ngue
bi 'yembi:

—Nu'mg ngue gui thghna ra n'yohu na, ya hinni
amigo ra dast'abi Roma 'mg. Nu to bi za da 'yena
ngue ra dast'abi ya, ya rd nsuiui ra dast'abi Roma.

13 Nu'mg mi 'yghra Pilato na ra hya na p'uya,
bi ma dani mmip @ ja ra nhudi nhet'a hya 'mg bi
nya. Bimanda p's hudingue ba ts'innbabira Jesus.
Guehna ra xequi ni hu conna hya ebreo, “Gabata”.
I nne da ma ngue “Mats'uxti xanho p'as bi t'udo”.

14 Tobe jadys ngo ngue ra pascua'a ra ora'a, ya
mme 'dato xudi. Gue'a ra pa di nsé yg ja'i hante ra
pa ngue ra ts'dya. Nuna ra Pilato, bi 'yembyg judio:

—'Bucua ni dast'abihu ya —Dbi 'yembi.

15 Bi muhra hmafi yg judio p'aya, bi 'yena:

—Da tho naya, da tho naya. Da guatra pont'i.

Ra Pilato p'uya, bi 'yembyg ja'i:

—¢Ga cuatd ra pont'i ni dast'abiha 'm@?

Bi'yen's yg hmu yg mmacja p'uya:

—Nu'a ma dast'abihs, gue'a ra dast'abi Roma'a,
'ne hinjom man'na.

16 Mi manye ja'i na ra hya na p'uya, ra Pilato bi
dépy@ ja'i ra Jesus ngue da ma di cuatra pont'i. Bi
zixy@ judio na ra Jesus.

Bima macuatira pont'ira Jestus.

17 Bi ma ra Jesus ni hya ra pont'i. I map's ja ra
xequini hunguera Njuyaxhmu. Nunara hyangue
ra ebreo, ni hu ngue ra Golgota. 18]Ja bi ma macuati
p'rjarapontira]jesus. 'Daimamacuatiuira pont'i
miyonc'el. 'Da'annanguadird hyoigohin'nangu
n'na. Nuna ra Jesus, bi gohmade na. 19 Bi manda
ra Pilato ngue bi ma macuati p's ja ra ya ra pont'i
n'naraletrero,igna: “Guehnara Jesus,ra mmengu
Nazaret ngue ra dast'abi yg judio naya”. 20 Xangu
y@ judio bi nu na ra letrero, porque nup's bi ma
macuati ra pont'i ra Jesus, guerp'utho ra danihni.
Nuna ra letrero, nt'ot'i conna hya ngue ra ebreo,
conna hya ngue ra griego, 'ng nt'ot'i conna hya
ngue ra latin. 21 Janangue bi 'yembra Pilato's yg
hmu yg mmacja:

—'Yo guil ot'i ngue da 'yena: “Ra dast'abi yg
judio”. Sinoque dami 'yot'i ngue da 'yena: “Nu'a
t'embi ra dast'abi yg judio”.

22 Mi dahra Pilato p'aya, bi 'yena:

—Ya di nja p's'a te nt'ot'i ya —bi 'yena.

23Mijuadibi cuatra pont'iraJesus, nuya goho yg
soldado bi gajpard hera Jesus ngue di ndarpin'na
ngu n'na. Bi gajpa ra pahni p'uya. Nuna ra pahni
hinha nt'sti, n'na thoguitho bi me rd 'be ga rd do'yo
ra pahni. 24 Di n'yembyg soldado p'uya:

—Hinga Xemhmu naya. Manna xanho ga
mmahd ra taha. Nu'a da daha, gue'a da ganna
pahni'a.

Yabinja'atent'ot'ip'sjaraMacaLibrongueena:
“Bi ndarpabi n'na ngu n'na's ma he. Bi ma ra taha
ngue to da gani”. Nguna ra hya bi 'ygtye soldado.

25 Nup's bi ma macuati ra pont'i ra Jesus, ja
'barp'utho ra mama co 'ng'a ra juhue'a rd mama,
conna Maya ra xisu ra Cleofas, co 'nechra Maya
Magdalena 'bédp's. 26 Nuna ra Jesus mi hyetrd
mama ngue 'bdp's, 'dap's 'bdhmi n'na ra xadi
emmei di mahra Jesus. Bi 'yembra mama p'uya:

—Ague mama, gui 'ygt'e ngue ni basi na ma
xadiga ya.

27Mahgmbi 'yembra xadi p'uya:

—Gui 'ygt'e ngue ni mama na ma mamaga ya
—Dbi 'yembi.

'Bexque'a ra ora'a p'aya, nu'a ra xadi ra Jesus bi
zixra Maya p'a jard ngu ngue di jammansu.

Yabidura Jesus.
28 Mi thohna ra hya na p'aya, ya pahra Jesus
ngue ya bi nja gatho'a te ja ngue di nja. Para ngue

di nja'a te nt'ot'i p's ja ra Maca Libro, bi 'yenna
Jesus:

—Di tuthega ya.

29 Mi jap's n'na ra xano yuhra vino xan'ixi. Bi
ma mapobo p'sjaravinon'naraesponjaxanthuti.
Bi ngta n'na ra 'yet'o ngue ra isopo. Bi cuarpa ra
ne ngue da zuts'i. 30 Nuna ra Jesus mijuadi bi zi ra
vino xan'ixi, bi 'yemp'uya:

—Ya gé binja'a te jangue di nja ya.

Mi man'a p'uya, bi mengra ya ngue bi du.

Nu'a n'na ra soldado bi hysspa rd hyo ra Jesus
conna lansa.

31 Mi hyats'i, ya ra pa ngue ra ts'dya. Nu's yg
judio, hingui nnepe ngue di cuatho p's ja ra pont'i
y@ dnima 'mg@ ra pa ngue ra ts'dya, porque gue'ara
pa ngue ra ngaxango ngue ra pascua'a. Janangue
nu's y¢ hmu yg judio bi xihra Pilato ngue di
manda da ma nthemhmi yg gua's mi cuatra pont'i,
n'namhma ngue da du nts'edi. Janangue da thacyg
dnima p'sjara pont'i 'mg bi du. 32Bima yg soldado
p'sya ngue ba tennbabi yg gua'a n'na nc'ei. Ja bi
map's'a man'na ni guatrg hyora Jesus. 33Mimap'ua
cuatra Jesus, bi nu p'aeya ngue ya xi du. Janangue
ya himbi dennba yg gua na p'uya.

34 P¢ nu'a n'na ra soldado siempre bi hyespi
conna lansa ra hyo ra Jesus. Nup'a bi thexpuya, bi
bgnna ji 'nghra dehe. 35 Nugd go da ot'd ra sucua ja
ua, da cuati te da nu. Majuani te di mma. Di padi
ngue majuani te di mma n'namhma ngue xquet'a
gui 'yec'sihu. 36 Porque nuya yg hya ya, bi nja para
ngue di nja'a te nt'ot'i p'w ja ra Maca Libro ngue i
ena: “Hinda thennbabi yg do'yo”, i ena. 37 Man'na

parte nt'ot'l p'as ja ra Maca Libro, 1 ena: “Da hnu
ngue da thespa ra do'yo”.

Ya bi ma nt'dgui ra Jesus.

38 M'mefa p'uya, nuna n'nara mmengu Arimatea
ni hu ngue ra José, bi ma ba dpra nt'edi ra Pilato
ngue da hyajpw ja ra pont'i ra Jesus ngue da 'yagui.
Xquet'a 'nghna ra José mi tenna hya mi mmanna
Jesus. Pe hingui nnepe da ba's yg mmijudioui,
porque su. Ra Pilato p'uya bi unna nt'sdi. Bi mara
José ngue ba hajpu ja ra pont'i ra Jesus. 39 Xquet'a
bi zgmp's na ra Nicodemo nuna bi ma n'na xui
ba nyaui ra Jesus. Ni hya 'diate ma'det'a kilo yg
'yethi mauants'i, i n'youi'a ni hu ngue ra mirra,
'ne'a ra 'yethi ni hu ngue ra éaloes. 40 Nuna ra José
conna Nicodemo bi hyajpa rd do'yo ra Jesus. Bi 'ue
conna ulu ma njots'i ra 'yethi mauants'i. Gue'a ya
costumbre y@ judio @r'mg@ dhra dnima'a. 41 Nup'u bi
ma macuati ra pont'i ra Jesus, guerpus mi ja n'na
zant'i yg za, ja jarba n'na ra 'bido ngue hinjom mi
0, ya Xi ma mahoqui ngue to da 'yop's. #2Nuna ra
'bido na, ja bijarbu ra Jesus, porque ja mijarbutho,
ne ya bi zgnna ora da yutra pa siya yg judio.

20

Ya bi bennate ra Jestus.

1 Mi hyaxa ra pa ndomingo p'uya, zixuditho bi
mara Maya Magdalena p's mambi o ra Jesus. Tobe
'bendra 'bexui. Bi nu p'seya ngue ya hinte juaxpu ra
do mi cotra 'bido. 2 Bi gu ra 'dihi p'uya, bi map'u
bi 'buhra Bedu co 'n¢'a man'na ra xadi emmei madi
mahra Jesus. Bi 'yembuya:

—Ya xa thaxps ha mi o ra Hmu 'na, pe hindi
pahme hapu xa jatya.

3 Ra Bedu p'uya, co 'ng'a man'na ra xadi, bi
map's mambi o ra Jesus. 4 'Dap's bi nets'i ga yoho
ngue ni tihi. Pe nu'a manna nc'el, man'na bi
nti'a ngue ra Bedu. Ra mudi bi zgmp's mi o ra
Jesus. S Bi ndojpuya ngue c'at'ambo. Bi nu ngue
'‘bemp's yg ulu bi 'bannbabi ra Jesus. Pe himbi
yut'ambo. ¢'Bexque'a mmarbutho ra Bedu p'uya,
go bi yut'ambo ra 'bido na. Xquet'a bi nu ngue
'b@nnbutho yg ulu mam'mant'i. 7Da gue'a ra ulu bi
jomba ra ya ra Jesus bi nu ngue 'bgmp'y, pe hinga
'dap's 'bgmhmu's yg ulu mam'maénhni ra Jesus. Ma
nunni's 'bgn'a n'nani. & Xquet'a bi yut'ambo na ra
xadi m'met'o bi zgmp's ja ra 'bido p'uwya. Binu te
jap's mi o ra Jesus. Bi 'yeC'el p'uya ngue ya 'bui
mahgn'a. °Ja bi dimp's'a te ra hya nt'ot'i p'a ja ra
Maca Libro p'aya, ngue ra Jesus mi jatho ngue di
bennate p'u da nt'dgui. 10 B4 penc's yg xadi p'uya,
bi'yep'a ja ra ngu.

Bintheuira Maya Magdalenara Jesus.

11 P¢ nuna ra Maya, 'bdrma Xgts'e ra 'bido ngue
zoni. Mente zomp'uya, bindoquingue het'ambora
'bido. 12 Bi nu ngue 'bup's yoho yg anxe p'uya, he
y@ t'axcahe, ngue hup's mi o ra Jesus. Nuna n'na
ra anxe hup's mani go rd ya. Man'na p'uya, hup's
mani go yg gua. 13 Nuya yg anxe p'uya, bi 'yembi:

—Ague gra xisu, ¢hanja ngue gui zoni?

Mi dahra xisu p'uya, bi 'yena:

—Di zoni tha, porque xa thascagui ma Hmu. A
nuya, hindi padi hapu xa jatya.

14Mi manna ra hya na p'uya, bi 'bét'i, bi nu p'uya
ngue 'bép'a ra Jesus, pe hingui padi ngue gue'a ra
Jesus. 15 A nuna ra Jesus bi 'yannbuya, bi 'yembi:

—Ague gra xisu, ¢hanja ngue gui zoni? ;Te'o gui
honi?

Nuna ra xisu p'sya, embi ngue gue'a ra madi
p'w'a 'bép'y, bi 'yembuya:

—Ague graja'i, nu'mg ngue go xca hyats'i, dami
xiqui hapu xcud pegui, nnamhma ngue ga ma
hats'i.

16 Mi dahra ra Jesus, bi 'yembi:

—Ague Maya —Dbi 'yembi.

Ra Maya p'uya, bi 'bat'i, bi zofo conna hya ngue
ra ebreo p'uya, bi 'yembi:

—Raboni.

Nuna ra Raboni, i nne da ma “Ague gra
xdnnbate”. 17 Mi nya ra Jesus, bi 'yembi:

—O gadi bennguli, porque ja ngue ga mmaga p'a
bi 'buhma Papa. A nuyd, ni ma ya, ba xi's ma
cuga ngue ya ga mmaga p's bi 'buhma Pap4a, nu'a
ni Papahu. Ga mmaga p's bi 'buhma Oja, nu'a ni
Ojahu.

18 A nuna ra Maya Magdalena p'uya, bi ma ba
Xipyg xadi ra Jesus. Ba xifi ngue ya xi nu'a ra Hmu,
'ne ba xifi te gidma hya xi xifi.

Ya bi nnuhw yo xddira Jestus.

19 Mi ddhra nde'a ndomingo ra mudi ra pa ngue
ra semana p'sya, bi mpeti yg xadi ra Jesus. Pe
n'ngt'e xanho yg goxthip's ha 'buingue su ygjudio.
Mi hnu p'uya, ya 'bép's ra Jesus, bi m'mép's made
ha 'buhyg xadi. Bi zengua p'uya, bi 'yembi:

—A nuya, da hyu ni mmuihua ya —bi 'yembi.

20 Mi juadi bi xihna ra hya na p'uya, bi 'yutyg 'ye
ha bi mfoxyg clavo 'mg mi 'dg'mi, 'ng bi 'yutra hyo
bi me ra lansa. Janjuani ra ndijohya's yg xadi 'mg
minu yg Hmu. 21 Nuna ra Jesus mahgmbi 'yembi:

—Da hyu ni mmuiha ya. Nugd, tengutho bi
mengd ua ma Papa, gui njathu p'uya, xquet'a di
pen'nahu ngue gua mamhmsu ra hya.

22 Bi japra hyane p's 'bu's yg xddi p'uya, bi
'yembi:

—A nuyd, gul n'yohua ra Espiritu Santo ya.
23 Nu'u yg@ ja'i gui punnbahu yg ts'oqui, gue's ya
bi punnbabi Oja's. A nu's hingui punnbahu yg
ts'oqui, gue's yg ja'i himbi punnbabi Oja's.

Binura Tomangue ya 'bahrd Hmu.

24 Nuna ra Toma, guehna n'na nc'si's yg xadi
t'embi ngue ra cuate. Hinjo'o p'v 'm@ mi zg'a
m'met'o ra Jesus. 25 Nu's mi'da yg xadi p'aya, bi
'yembi:

—Ya xta nugdhe ra Hmu.

Mi dahra Toma p'uya, bi 'yena:

—Mente hindi nnuse, 'ng ga nnurpa yg 'ye ha bi
mfoxyg clavo, hindi ec'el ngue 'bui. Nu'mg ngue
ga thadi conma saha p's ha bi yshyg clavo, 'ne ga
thannba rd hyo bi me ra lansa, ya ga ec'gi.

26 Mi déatra hyato ma pa p'sya, mahgmbj mpeti
p'sjan'narangu's yg xadi. Mi 'bup's ra Toma'a ra
ora'a p'uya. Ma nngt'e xanho yg goxthi, pe ja mi
hnu ya 'bép'a ra Jesus. Bi zengua p'uya, bi 'yembi:

—A nuya, da hyu ni mmuihu ya —bi 'yembi.

27Bi 'yembra Toma p'uya:

—Dami théni conni saha ya, dami nu yg medi
n'youima 'ye. 'Ne dami ca'ni 'ye ngue gui thinguaja

ma hyo bi me ralansa. 'Yodi yobeni ni mmui, dami
'yeC'eigui —bi 'yembi.

28 Bi 'yenna Toma p'uya:

—Ague gra Hmu, ma Oja'i.

29 Ra Jesus bi 'yembi:

—Ague Toma, nuya gui ec'sigui ya ngue ga nuse
hanja. Pe ra mmenthi di ntheui te'o himbi nugui,
'ng bi 'yec'sigul.

Bi manna Xuua hanja ngue bi 'yotra libro ja ua.

30Nunara Jesus, yg hmi yg dd yg xddi p'a bi 'yat'e
xangu yg milagro. Ps hinga ga nt'ot'i ua ja ra libro
jaua's yg milagro bi 'yat'e. 31 Pe¢ nuya yg hya ja ua,
bi ma nt'ot'i para ngue gui 'yec'eiha ngue nuna ra
Jesus, guehna ra Cristo ba ¢x Oja ngue di ndast'abi
na, ne guehna ra Ts'unt's Oja na. Nu'mg ngue ga
'yeC'eiha na p'uya, ya di nja'ahu ra 'da'yo te.

21

Ya bi nyaui yoto nja'i yg xddi ra Jesus.

1 Man'na ra pa p'sya, nup's ja ra nenzabi
Tiberias, ja mahgmbi nyaui p's yg xadi ra Jesus.
2 Ja ua yg thuhu ya 'dap's mi 'yo: Ra Bedu, ra
Toma nuna t'smbi ra cuate, ra Natanael nuna ra
mmengu Cand ngue Galilea, 'ng's yg ts'unt's ra
Zebedeo, 'ng mami yoho yg@ xadi ra Jesus. 3 Nuna
ra Bedu bi 'yembyg amigo:

—Nugd ga mma ra 'bahua —bi 'yembi.

Nu's nzo p'uya, bi 'yena:

—'Necdhe ga mmaéaha 'me.

Bi yut'a n'na ra barco p'uya, bi ma. Pe nu'a ra
xui'a p'uya, hin teni hua bi dini. 4Mi ngcahéi p'uya,



Ra Xuua 21:5 xciii Ra Xuua 21:13

bi hnu ra Jesus ngue 'bap'us ja ra nenthe. Pe hingui
pa's yg xddi ngue gue'a. 5 Bi 'yenna Jesus:

—Ague n'yg'ahu, ¢ua hin teni hua gui theui ya?

Nu's yg mahua p'aya bi 'yembi:

—Hingui ts's cug.

6 Mi dahra Jesus, bi 'yembi:

—Dami 'yentra Xit'a p's ja ra hyo ra barco ngue
n'yei ya'mg, gui theui yg hua p'aya.

Bi 'yentra xit'a p'uya. M'mefa, asta hingui hat'i
da juxra Xit'a p'a ja ra dehe, ngue xangu yg hua
bd cup'v. 7Nu'a ra xddi emmei di mahra Jesus bi
'yembra Bedu'a p'uya:

—Guehna ma Hmuhu na n'yg.

Hontho bi 'yghra Bedu ngue t'embi gue'a ra
Hmu'a 'bép's, bi hye rd pahni p'sya, porque xi
mmggue. Mi hye p'uya, bi nhyerbu ja ra dehe
ngue bi zgn'a nts'edi p's bi 'bdi. 8 Man'na ciento
metro madi 'bedi ngue da zgn'a nenthe ra barco.
Nu's mi'da yo xadi p'wya, bi 'yonna barco bi zgn'a
nnengul ni gutra xit'a ca yg hua. ? Mi zgn'a nenthe
p'eya, yamizgra sibi, oxpu 'da yg hua ngue nthaxi.
Jap'u ra thuhme. 10 Nuna ra Jesus bi 'yembi:

—Ba4 cuui ua yg hua ja gui theui ya.

11 Bi nexpwu ja ra barco ra Bedu p'aya, ngue ba
jenna xit'a, bi zgp's hingui he ra dehe. Pe ba yuhyg
ndghua ra xit'a, n'na ciento 'ng yote ma'de'ma hyu
y@ hua ba cup's. Xandgngu, pe himbi xetra xit'a.
12Bi 'yembyg xadi ra Jesus:

—'De gui nzimxudiui ya.

Nu's yg xadi p'uya, hinjombi 'yannj te'o na ra
Jesus, porque ya padi te'o. 13 'Bexpi guatra Jesus,

mi hyacra thuhme, bi unni da zi. Bi hyacra hua
p'sya, bi unni da za.

14 Ya rd hyu ndi na ra ora na, ngue mahgmbi
nyaui yg xadi 'mg mi bennate ra Jesus.

Inzohra Bedu ra Jesus.

15 Mi juadi bi nsihmg p'uya, nuna ra Jesus bi
'yanna Bedu, bi 'yembi:

—Ague Bedu, ra ts'unt'u'i ra Jonds. ¢Ua man'na
gadi maqui ngue tengu gui maca ya mi'da?

Mi dahra Bedu p'uya, bi 'yembi:

—Aha4, grda Hmu. Nu'i gui padi ngue dadi ma'i.

Mi dahra Jesus, bi 'yembuya:

—Dami fahyg ja'i nu'a eC'eigd ya'me.

16 R4 yondi p'uya, mahgmbi 'yembi:

—Ague Bedu, ra ts'unt'sw'i ra Jonas. ¢Ua gadi
maqui?

Mi dahra Bedu p'uya, bi 'yembi:

—Ah4, grd Hmu. Gui padi ngue dadi ma'i.

Mi nya ra Jesus, bi 'yembuya:

—Dami fahyg ja'i nu'u eC'eigd ya'me.

17R4 hyu ndi p'sya, mahgmbi 'yembi:

—Ague Bedu, ra ts'unt's'i ra Jonas. ¢Ua gadi
maqui?

Nuna ra Bedu p'uya, bi du ra mmui porque yara
hyu ndi bi 'yénni ngue'mg di madi. Bi 'yenna Bedu
paya:

—Ague gra Hmu, nu'i gatho gui padi. 'Ng gui padi
ngue dadi ma'i.

Mi dahra Jesus, bi 'yembuya:

—Nu'mg ngue gadi maqui, dami fahyg ja'i nu'a
gC'eigd ya'mg. 18 Majuani di Xi'i ngue nu'mg mara
nguie'i, biza ga dutni ngut'i, gui pa hapu gui nne gui

mma. Pe da zgnna pa ngue gui ndac'si, gui majni
'Ve p'syangue nnan'yoraja'i diduat'a'i, nup's hapu
hingui nne gui mma, ja di zixa'i p's.

19 Nguna ra hya bi manna Jesus, di opan'yu ra
Bedu te ra forma ja ngue di tho, gue'a di 'yespabi
Oja'a di du. M'mefa p'uya bi 'yembi:

—Ogui hegagui —bi 'yembi.

Bi 'ydinnag Bedu teni 'be'a da tho'a man'na ra xddi.

20 Bi nychra Bedu p'aya, bi nu ngue mmap's'a
man'na ra xadi emmei di mahra Jesus. Guehna ra
xdadi bl 'ygrpa ra nt'dnnj'a ra ora 'dap's mi sihmeui
yo@ Xadi ra Jesus. Bi 'yembi: “Ague gra Hmu, ¢te'o'a
ja ngue di déd'i?” bi 'yembi. 21 Mi nu ra Bedu na
p'#ya, bi 'yanna Jesus, bi 'yembi:

—Xina 'bucua, ¢te 'be'a da tho na?

22 Mi dahra Jesus, bi 'yembi:

—Nu'mg ga nnegd ngue di m'mucua nu asta
gue'mg da pengui, ya di njatho. Xi'i, ste go di
mporta'i? Nu'i 'yo gui hegagui.

23Ya bi n'yo ra hya p's ha 'bu hmi'da yg 'yec'ei
p'uya, ngue t'embi ya hinda du na ra xadi na. Pe
nuna ra Jesus hingue masque bi ma ngue hinda
du. Sinoque bi 'yena: “Nu'mg ngue ga nnega di
m'mucua nu asta gue'mg da pengui, xi'i, ¢te go di
mporta'i?” bi'yena.

24 Nuna ra xddi naya, guehna ra xadi di ja
majuani na ra hya naya, 'ng bi 'yot'ua ja ra sacua
na ra hya mma. Pe di pahmu ngue majuani te
mma.

25Xangu te gi bi 'ygatra Jesus. P nu'mg ngue xta
mma nt'ot'i ua ja ra sacua n'na ngu n'na's yg hya

ya, ra nzegui hinxti 'yengua ja ra ximhdi yg libro
Xta mma nt'ot'i 'mg. Da ngut'atho.

